KULILA KUTAMVWISIGWI

% Ndali kkomene kapati kuba kokuno cifumo cino, alimwi

tu syoma kuti zilongezyo zya Mwami zibotu zili ali umwi
aumwi wanu. Alimwi tii ndazi kuti ni Ndaba kookuno, kubaanga
nkugambwa kuli ndime. Pele bakapa kusya ku muswaangano,
mu Germany, kwa mvwiki yomwe imbi, nkaambo ka cintucimwi
eco cakacitika, ba kacita kubelesya eyo stadiamu. Aboobo ta
tuinki kusikila i—i mvwiki kuzwa Munsondo eyi iiboola.

2 Munsondo mutobela, tu yooba ku...Mujibelo a Munsondo
mutobela, ku mabbuwa lya =zivuka zya Methodisti mu
Campbellsville, Kentucky, ku muswaangano wanguzu iwa
kuponya. Mujibelo masiku kuyooba kuswaangana kwa
kuponesegwa ku Campbellsville, ku mabbuwa azivuka zya
Methodisti. I Munsondo mutobela masikati, Ndi yanda kuyo
kambauka Mulumbe wa Makanimabotu, ikuti na Mwami
wayanda. Alimwi mpawo Munsondo masiku, alubo, kuyooba
kuswaangana kwa kuponesegwa kwa bantu kumusanza. . . Oko
munsi lya dolopo lyangu lya muunzi, oko Nkwe kazyalilwa a
kukomezegwa, na kuzyalwa. Kwalo Nda kakomenena okuno
mu Indiana. Aboobo nywebo nomu jisi beenzinyoko abo bakali
kuyanda kuboola ku kuswaangana kwa kuponesegwa, ee, na
Mwami wayanda, tu yooba kokuya Mujibelo utobela masikati,
na mangolezya, mubwini. Ndi yeeyela kuti kuyo talika kutandila
seveni theeti. Mweembeli wesu uuyandwa uyo unka andiswe,
kuyo bamba kwiimba azimwi zimbi.

3 Alimwi kuyooba kuswaangana ku cikombelo, okuno,
Munsondo mutobela cifumo a Munsondo mangolezya.
Elyo kuyooba ii—ii mukutausi mubotu loko okuno uya
kumumbaukila, ca kugambwa. Aboobo, Ndiyo cilekela buyo
kuba mbuli boobo, nkaambo tu soleka kujana muntu umwi
uyo mugambya Munsondo mutobela. Elyo aboobo lino, nywebo
nomu takonzyi kuba kumusanza ku Campbellsville, kuyooba
andiswe mu muswaangano, baa, amu kaboole nkoonya ku
cikombelo ciniini, a miswaangano iyo zumanana mbuli lyoonse,
cifumo Munsondo iicilila a Munsondo mangolezya.

¢ Inga twa mwaika, ikuti na kwaba umwi awa uuzwa munsi
lya Campbellsville, kanji tu sola kumwaisya ku miswaangano,
pele okuya. . .tu jisi bantu bata konzyi buyo, ku ciindi, kuunka
ku miswaangano eyo. Elyo tu yooba a kuswaangana kapati kuli
mbabo a bantu bakubusyi. Aboobo, bantu boonse bali tambidwe
cabulongwe ku kuswaangana oku kubotu.

5 Mpawo, tu citika kujana ii...Lino ambaula kujatikizya
ciindi, obo mbociya bwiindila. Amuyeeye buyo. Njo zwa okuno
aa ileveni okuloko, cifumo, kuzwa mu Louisville. Mpawo

masikati atobela, kwaakumana buyo cisusulo, Ndino kambauka
mu Luxembourg, a Frankfurt, Germany. Amuyeeye buyo,
kuzwa ileveni okuloko okuno, ku...Nji zwa Louisville aa
ileveni okuloko, mpawo masikati atobela Ndino kambauka mu
Frankfurt, Germany; a maora osanwe lwandaano, mu ciindi,
kugusigwa kuli ncico, ku ciindi. Amu ciyeeye buyo eco! Ma!
Nciyumu kusyoma, embo na? Cakufwambaana loko! Pele twa
citika, ku luzyalo lwa Leza, kujana nzila mubotu izwidilizya,
PC-9 kuzwa awa kusika ku New York; alimwi, kuzwa awo,
kubelesya Pan America. Itu tola kugama ku Frankfurt.

6  Elyo mpawo tu nooli kokuya kwa—kwa mazuba masyoonto,
elyo mpawo tuyo unka kuzwa awo kuya ku Berlin. Lino a
i—i Hal herman uzizilwe, Nde elede kuyooba anguwe kwa
masiku obile ku Berlin, Germany. Mweendelezi wamisobana
yamu zipekupeku wampuwo wakasanduka, wamu Hollywood,
alimwi wakasanduka muli umwi wa miswaangano okuya. Kwalo
muna German, ku kuzyalwa. Elyo wa jokela mu Germany, kuyo
kambauka Makanimabotu kunsi lya tente pati ku Berlin. Alimwi
bali zyuulu zinji zili mukuzwa kunze lya cisitilizyo ca butale.
Cili. ..

7 Calo ncintu cuusisya nsoni. Cifumo cimwi, Nda kali kkede
ku Zurich, Switzerland, elyo, mpawo, kwakali bantu banji loko.
Twa kajisi bantu bali zyuulu zili mwaanda amakumi obilo
acisambomwe okuya ku muswaangano, aboobo tii twa kakonzya
kuzwa mu busena, pee. Elyo aboobo bantu boonse, nywebo
mulizi, kuusisya nsoni, a kulombelela ku kombelwa, a kuyanda
kuziba eco Mwami ncakali kuyo baambila.

8 Lino Mwami wakandaambila kuti, “Koya kunselelo ku
nkomwe ya lwizi, na nkomwe ya ziba pati.” Switzerland ncisi
cibotu maningi.

Elyo Nda kati, “Billy, koenda a ndime.”

9  Wa kati, “Lino, taata, ulibambila kulizamba okuya, mpawo
uyo yandikana kujana basilikani kukugusya.”

10 Elyo Nda kati, “Ee, Mwami undaambila kuunka kunselelo
ku nkomwe.” Aboobo Nda kaselemuka a kweenda kulaale
kumbele, taakwe muntu...Bana German, a bana Swiss, a
Belgium, a France, a bana Italia, ku muswaangano. Taakwe
muntu wakandiziba, pe. Nda kali kweenda ncobeni ambali awo.
Elyo Ndi jisi nzila ya kubaanga nkulisisa lwangu, aniini. Nda
zumbauzya ikuti na mukwesu wangu wini kuti inga wandiziba
bandiswaana, mwabona. Aboobo. . .Elyo wa kali. . .

11 Nda kali kweenda moonya munzila, nkabela twa kaunka
kutala okuya a kukkala. Kumane Billy wakati, “Baa, ulizi kuti
bali ndizi, taata.”

12 Nda kati, “Ee,” Nda kati, “inga bacicita. Pele,” Nda kati,
“Mwami wa ndaambila kuboola kuno.”

13 Kati, “Pele ino Mwami uyanda ucite nzi?” Kutakkazikamoyo
kwa mwana, nywebo mulizi.

Nda kati, “Ula cimamela eco.” Wabona?

14 Aboobo twa katalika kweenda kujoka, kumbali lya nkomwe.
Nda kabona mulombwana mudaala kakkede awo, kalila, kabala,
mbuli boobo. Nda kati, “Ngooyo we. Ngo nguwe.”

Wa kati, “To keendi kumbele a kwaambaula ku muntu oyo
na?”
15 Nda kati, “Peepe, ula enda kumbele a kwaambaula kuli
ndime.” Nda kati, “Wa...” Nda kati, “Lino uzwa kulaale.”
Alimwi Nda kati, “Wa boola okuno; nkaambo kamwi ka
cibukilambuta. Langilila ubone ikuti na mwaalumi oyo tajisi
cintu cimwi kuli ndime. Alimwi ci jatikizya kuboko kwa
mwanakazi. Wabona?” Nda kaamba. . .

Kati, “Uzyi buti?”
16 Nda kati, “Ii cilengaano cazwaa kuuma, nkabela oyo muntu
nguwenya, ngo nguwe uukkede mpoonya awo.” Aboobo Nda

kati, “Langa buyo kunzila imbi lino, a kuzumanana kweenda
munsi lyakwe.”

17 Twa kazumanana kweenda munsi. Mu ziindi zisyoonto, wa
kati, “Taata, oyo mwaalumi uli kututobela.”

18 Nda kati, “Ndi licizi. Elyo tu boola ku kkona; tula zabuka
cizabukilo ciniini, alimwi uyo enda kumbele lyangu akundi
indila nkoonya okuya ku cizabukilo. Langisya na ta kocita.”

Wa kaamba, “Kuli kabotu.”

19 Aboobo, twa kazumanana. Elyo mpaawo wa kaima,
wakeenda kumbele lyangu, akundi indila nkoonya ku cizabukilo
ciniini. Wa kati, “Bruder Branham?”

20 Mpawo wa kagusya kuzwa kuli kakwe kaniini. . .kajisi
kabbeke kaniini kakukulika, mbuli balindi nkoba bweza,
kagwisya awo kabbeke kaniini kamujanza ka zintu, pasipooti
yakwe. Alimwi wakali kuzwa ku Russia. Alimwi wa kajisi
katambala omuya ako nka kali kuyanda kuti ndikombele, a ku
kazapaula mu zibeela zili cisambomwe, kuya ku mwanakazi
waka jisi kuboko kwaka jisi penzi pati loko kwakali ciside,
nkabela tii kwaka konzya kuba kabotu, alimwi kwakali kuya
bupusama. Lino waa kali mutumbu wa bana bosanwe. Myeengo
ili cisambomwe, nywebo mwabona, cakulondoka buyo.

21 Kumane Nda kalanga pasipoti yakwe. Wa kali kuzwa ku
Russia, kutala kunze lya cisitilizyo ca butale. A kuyeeya kuti
obo Mwami Jesu. . .Mukubona oyo muna Russia mucete! Nda
kamubuzya nabakali bongaye bakali kumusanza okuya. Wa kati,
“Kuli bali myaanda minji yesu ni twa kangide mu mundando a
kuselemukila ku muswaangano wako.”

Nda kati, “Mbobuti mbo ziba kuti Ndali kunselelo okuno?”

Wa kati, “Ee, twa cimvwa kwiinda ku redio ina Swiss.”

Alimwi Nda kati, “Sena wakasola kwiimvwa miswaangano
yangu kutala okuya?”

22 Wa kati, “Cindi mulombe muniini naka busigwa mu Finland,
oyo wakainka kusakana kwiinda mu Russia.” Lweendo loonse
kwiinda mu Russia; oyo mulombe muniini wakabuka kuzwa ku
bafu. Aboobo ciinka buyo kutondezya kuti, Leza uli jisi bana
Bakwe koonse. Sa Ta cita?

23 Aliwi Hal Herman waka ndaambila, kuti, “Billy, tu yooba
okuya. ..” Nywebo mulizi, kuli munsi ku mundando, okuya ku
Berlin. Wa kati, “Kuyooba, ndiza, bantu bali zyuulu zyosanwe,
na bantu bali zyuulu =zili kkumi, kabaimvwi. Cindi mwa
mwaisya kuswaangana, mu maminiti ali kkumi (tuzila twaansi)
tamu konzyi kubona muntu naba omwe.” Bala joka kunze lya
cisitilizyo ca butale. Kusika mbuli bandombolo.

24 Aboobo ciinka buyo kutondezya kuti nekubakuti kuli
boonse batasyomi mukuba leza, boonse babi, yoonse Nazisimu,
Hitler, a fascizimu, a kkomunizimu, tazika umwayi Mumuni
wa Makanimabotu. Ucili mu myoyo ya bantu. Alimwi Uyo
zumanana kuyumbaana, a kuzumanana, a kuzumanana a
kuzumanana. Ta ukagoli.

25 Nkambo Jesu wakati, “Atala aa mwaala oyu Njo yaka
Mbungano Yangu; nkabela milyango ya gehena taikonzyi Kwi
izunda.”

26 Sa tacili cibotu loko? Kuziba kuti kaambo nkakonya
nco mukkede mu buyake obu buniini bupya, cifumo cino, a
mafaani kaavupaula, ngu cintucimwi mukati ka bantu ciita,
Nguzu zisisidwe ezyo nyika nzoitazi pe. Citabiyo abo bakali
basizyaabilo ba Nzizyo, balizi obo mbo Zibede.

27 Sa masipika maniini balabeleka atala awo eno? Kaindi
kainda, tii Nda konzya kumumvwa mukwesu wangu uyandwa,
kusule kuya, mafaani kaabeleka, elyo—elyo Nse konzya
kumvwisya kunji nkwaamba.

28 Ee, tuli kkomene cifumo cino ku kubona mukati, ku buzuba
obu bupya. Muta lubi kuswaangana kwa Bwatatu masiku ku
cikombelo. Kwalo Ndi yeeyela kuti muyo mumvwa Mukwesu
Neville ku ciindi nciconya, Mujibelo utobela cifumo, elyo mpawo
antela uyo—uyo zumanana ncobeni kuzwa awo, kuselemukila
ku Campbellsville mpawo, na mangolezya ayo, mubwini, ku
miswaangano.

29 Alimwi kondwa kubona Edith muniini, a mukwasyi waba
Wright alubo cifumo cino, Mucizi Lawton, bunji bwanu
nyoonse okuno. Alimwi Ndi yanda kumumvwa Mucizi Angie
abamwi kabaimba kuti, “Ula mweenzya sikwaze kwiinda mu
milengalenga iitakwe tuzila,” kufumbwa mbo cakabede, cindi ni
twali kunjila. Ndali kwiibotelwa.

30 Nda kali kusola kusukana maanza a Mukwesu Fleeman,
kusule okuya, a kukanana kuli nguwe asyoonto. Eyo nje
nzila. ..Nse cimvwa ncobeni mbo cakabede. Atu bone...?...
Muntuumwi awa uyanda. . . Mupailo wa kuulu, kwa muntu.

31  Ee, Munsondo mwainda twa kajisi muswaangano mubotu
okuya ku Church Of The Open Door, i Mwami kacita maleele
mapati okuya. Alimwi citandila kuzuzya ng’anda yabo izwide
bantu mvwiki eyi—eyi. Aboobo cakali ciindi cibotu. Oh, bube
bwacindi bupya bunji. Pele, nekuba, kulumbwe kuli Leza,
tula konzya kuba kuno ku ng’anda ya Mwami, cifumo cino, a
kulibambila kubelekela Mwami.

Atu kombe?

32 Taata wesu Wakujulu, twa Ku lumba ndyoonya lino, mu Zina
lya Jesu, Mwana Wako uuyandwa, kuli zyoonse Nzya katucitila.
Alimwi kotujatila zibi zyesu, a ku tutamba mu luswaanano
olu, lubotu lupati lwa kupenga Kwakwe, a luswaanano olu
lwa bulemu Bwakwe olo lwakatobela bubuke, kuziba ceeci mu
kasimpe, kuti Jesu wakabuka kuzwa ku bafu alimwi muumi
akati kesu asunu. Obo mbo tu Mu yanda kuli ceeco Nca
kacita! Ku Mu bona, nzila Mbwa ponya baciswa, kacitya oyo
musimbo, munini moofu (kabala Braille), busiku bumwi, meso
akwe akajuka, a kweenda mu buyake, kutondezya ku bantu kuti
Wa kabuka kuzwa ku bafu.

33 Elyolino twa Kulomba, oh, Leza mupati wakabuka, Leza wa
tuleza toonse, i Bwami Bupati ku zintu zyoonse zili mu majulu a
nyika, Mweendelezi a Mubumbi. Twa komba kuti Buntu Bwako
bupati bwabulemu bu tulongezye sunu, alimwi Bupati Bwako
kunjila mu moyo aumwi, cifumo cino, Taata, a kweendelezya
oonse. Twa lombela bulemu bwa Leza. Mu Zina lya Jesu twa
lomba. Ameni.

3¢ Omuya mu Bbuku lya Bakorinto Bataanzi, kwiinda buyo ku
nzila ya cibalo, ikuti na twa ciita boobo, kwa kaindi kaniini,
tu yanda kubala kampango na tobilo awa, ku tupa ntalisyo
a bumboni buniini obo Mbwe yanda ku mwaambila katutana
talika kukambauka.

35 Ndi jisi bulembo busyoonto bulembedwe aapepa awa,
bwa zintu zyandeene nze Ndi yanda kumwaambila zijatikizya
miswaangano, a cintucimwi eco cakacitika buzuba bumwi.
Aboobo, Nse kociluba, Nda syoma.

36 Lino, mu Bakorinto Bataanzi. Ijwi lya Leza lyoonse lijisi
bweendelezi. Ndi taanzi. Bamba Ijwi Lyakwe. Elyo lino mu
cipati 14, a kutalikila kampango ka 6, Nda bala eci.

Lino, bakwesu, tkuti na Nda boola kuli ndinywe
nkenana mu myaambo, ino ciyo—ino calo ciyo
mugwasya nzi, cita mwa...kanana kuli ndinywe
akwalo ku ciyubunuzyo, na ku luzibo, na ku kusinsima,
na ku njiisyo?

Alimwi zintuzyonse zitakwe buumi zilapa ii
kulila, naa nku paipi...kantimbwa, na cita capa
kupambukana mu kulila, mbobuti mbo kuyo zibwa naa
yalo yali paipi na kantimbwa?

Nkambo ikuti na mweembo wapa kulila
kutamovwisigwi, nguni uyo libambila mwini ku. ..
nkondo? (Paulo kakanana.)

37 Alimwi mpawo omuya mu Ntembauzyo, Ntembauzyo 1, tula
bala ceeci. “Ulacoolwe muntu oyo Leza ngwa teelekeli bubi, na,
cibi.” Alimwi muntu ulelekedwe walo muntu wandeene. Davida
kakanana, kaamba kuti obo mbwa kalelekwa, kuti, “I muntu
ulelekedwe, wa kali mbuli musamu oyo wakasyangwa kumbali
lya milonga ya maanzi,” mu Ntembauzyo 1, “a boobo mbwa kali
kuyo zyala micelo yakwe mu ciindi ceelede. I babi taba kabi
boobo, pele bayo—bayo nyonyooka,” abumwi bumbi. Pele, i—i
muntu ulelekedwe wakali muntu wa Leza.

38 Alimwi lino Ndi yanda, mukuba kuti takukwe banji loko
okuno sunu, elyo Nda syoma takupya maningi kuli ndinywe
kukkala awo, kwa ziindi zisyoonto, na nokuceya maminiti
ali makumi one aosanwe. Ndi yanda buyo kwaambaula kuli
ndinywe, moyo ku moyo, sunu.

39 Mu cikombelo, Nse jani ciindi cakucita ceeci kanjikanji, na
kumasena amu miswaangano, kuyiisya njiisyo, na kwaamba
zintu Nze yanda kwaamba. Pele, kubusena okuya, lyoonse kuli
aa ziiyo zya kuponesegwa kwa Buleza. Alimwi kumasena amu
mambungano amwi, oko kuli kusangana kwabo kwaandeene,
a tubungwe tumwi oto tuyiisya lwiiyo lwabukombi lwandeene,
ee, mpawo, Nse—Nse konzyi ku caamba, nkaambo ci nyonganya
kulimvwa, azimwi zimbi. Nokuba, ciindicimwi, Ijwi kali
kambaukwa, mububombe abuubauba, kula nyonganya
kulimvwa. Alimwi cintu cibotu loko cakucita nku kkala buyo aa
milazyo iini ya—ya Jesu Kristo cindi twa nooli kubusena kuya,
a lufu, kuzikkwa, bubuke Bwakwe, a nguzu Zyakwe—a Zyakwe
a luyando ku bantu. Mu nzila eyo tacipi lupyopyongano.

40 Nkaambo, Ta ndi. . . Kuli ndime, tacikwe makani kuli ndime
oko bantu ba mbungano nko bazulilwa. I cintu cipati nca kuti
na Mbanakristo. Ikuti na uli muna Katolika, ikuti na uli muna
Protestanti, ikuti na uli muna Methodisti, Baptisti, na kufumbwa
mbo konzya kuba; kufumbwa kuti koli Munakristo, eco nce
cintu cipati. Kristo uta langi ku mbungano yako nko zulilwa.
Nkaambo, zyonse ziyo loba akuyabaala buzuba bumwi, aku
mwaika, alimwi tazi kayeeyegwi limbi. Pele i—i milazyo ya
Bunakristo yalo nziimo zya moyo kuli Leza. Lino nce cintu
nco tuyanda kubikkila maanu; nku ziba mukwesu, kutali ku
mbungano nkwa zulilwa, na nzila mbwa sama zisani zyakwe,
pele cili mu moyo wakwe.

41 Lino, ciiyo cangu cifumo cino, mubwini, ncakuti: Kulila
Kutamovwisigwi.

42 Lino kuli zintu zinji zipa kulila. Alimwi kuli kulila kunji
kutamvwisigwi sunu. Kuli kutamvwisigwa mu mabazu oonse.
Koonse nko langa, mu makani aa cisi, ta—ta kumvwisigwi.

43 Muswaangano wa bantu balemu bone, nkuti, bala
swaangana atoomwe. Bala lemba milao yambilizigwa, pele
kuli kutamvwisigwa naa lubazu lumbi luyo cibamba cikonke
cabo—cabo, na pe. Kuli kutamvwisigwa na kuyowa mvula
juunza, na kuyooba bube bwacindi buli kabotu. Ta cimvwisigwi
mu zintuzyonse nzo langa, cita cintu comwe, cili muli
Kristo. Mwabona? Eco nce cintu comwe nco konzya kubaa
kaanzambwene, eco cili masimpe.

44 Alimwi kuli cintu cimbi eco ca masimpe ncobeni ku muntu
oonse omuno. Ndi yanda kusiya muzeezo oyo kuli ndinywe, ku
kutalika. Ta kumvwisigwi naa uyo pona kuzwa mu cikombelo
eci na pe. Ta kumvwisigwi naa uyo sola kujoka alubo na pe.
Ta kumvwisigwi naa uyo bubona buumi bwa mwaka umbi.
Pele kuli cintu comwe camasimpe ncakuti; olo ndufu, a Lubeta
kwaakumana. Uli masimpe nconzyo kuyo swaana ceeco mbuli
Leza mbwali ku Julu.

4 Inga wapanga cipangano a mukaintu wako, a kuti,
“Oyandwa, Njo kutola ku busena bumwi.” Cintucimwi inga
cabuka cakuti to konzyi kucita ceeco. Inga tokonzya kucizulizya
cipangano eco.

46 Inga waambila mweenzinyoko winda akuti, “Mukwesu,
Ndiyo kuswaana. Ndiyo cita cintu cimwi. Njo kulekela kuba
a mali, nape Njo kulekela kuba a mootokala wangu.” Yoonse
misyobo ya mu-. . . kutamvwisigwa kulwana ceeco.

47 Pele kuli cintu comwe cili masimpe, ncakuti, “Uyo
fwa, alimwi, kwaakumana boobo, uyo luswaana Lubeta.”
Aboobo bikka ceeco mu mizeezo kuciindi notwa ambaula aa
kutamvwisigwa.

48 Lino kuli bantu bayeeya, kuti, “Kutegwa buyo tu njile mu
mbungano, kutegwa buyo tu zulilwa ku mbungano, aboobo tu
mvwa nkambauko mbotu eno alimwi mpawo, alimwi azimwi
zimbi, kuti cili kabotu.”

49 Lino, mukuba kuti kulapya a zintuzyonse, alimwi Ndi zwa
nkasaalo loko, alimwi kunsi lya faani eyi a zyoonse, kanji
kundibamba kwaanga jwi, Ndi yanda buyo kwaambaula kuli
ndinywe sunu, ikuti na Nda konzya, ku muyiisya, zintu zimwi
nze Ndi zyi nzo mweelede kuziba. Alimwi eco ncintucimwi ciyo
mubamba kuba kabotu loko, eco ciyo mugwasya mu lweendo.

50  Nda syoma Leza ula ndigwasya sunu kumupa cintucimwi,
eco ciyo mubamba kumvwisya obo mbo mweelede kuba
aboobo mbo muyandika kuba, alimwi, ku kumwaambila, kuyo

ndibamba kumvwisya amebo, kuti Nde elede kuba muntu uli
kabotu kwiinda Mbwe bede aboobo Mbwe kabede. Alimwi
buzuba abumwi, andi nyamuke atala maningi aniini, munsi loko
kuli Kristo.

51 Nce ncico ncotuli waano cifumo cino, mu kusinizya a mu
kululama kwa myoyo yesu, Nda syoma inga tii twa boola ku
cikombelo, cipya sunu, oko nko tweelede kukkala awa a kupenga
kunsi lya kupya, kuboola buyo ku cikombelo ku kuboolela
kusobana buyo, Nda syoma kuli cintu cimwi eco nco muboolela,
eco ngu, nca Kristo.

52 To boola kuzo ndimvwa. Nekubakuti inga Nda cita kabotu
mbuli Mbwe konzya, pele Nse kwela umwi kuli Leza. Taakwe
umwi wakonzya kumukwela cita Kristo.

53 Mwa boola kuzomvwa kwiimba, antela. I kwiimba kuli
kabotu loko. Tula uyanda musyobo oyo wa kwiimba. Pele
kwiimba taku kweli bantu kuli Kristo. Ngu—ngu Muuya
Uusalala ukwela bantu kuli Kristo. Mwabona?

54  Kukambauka taku kweli, nekubakuti tula sola mbuli mbo
tukonzya. I mweembeli a Ndime, tula cita mbo tukonzya
kwini ku—ku kwela bantu kuli Kristo, na kukambauka
Makanimabotu, pele walo Muuya Uusalala Oyo weelede
kukwela moyo wako a kukupa kumvwika kumwi. Inga twaa
kambauka Makanimabotu, kuli ceeco nco tuyeeya kuti cili
luleme, pele Muuya Uusalala weelede kupa kulila kuvwiilikana
mu moyo wako. Mpawo nkooko kulila kwini.

5%  “Kuli nzila, ayalo, eyo iboneka kabotu ku muntu, pele
mamanino anjiyo ni nzila zya lufu.”

56 Nkuzwa kuniini kuzwa ku ciiyo, pele Ndi yanda kukkala ali
ceeco asyoonto, kujatikizya ku ii—ii bantu bamwi kutegwa Ndi
konzye buyo kubweza mu mizeezo yangu, muntu wakuyeeyela
buyo, akumuuzika zina lya Muka. John Doe. Oyu Muka. John
Doe, cindi naka komena mu mbungano, waa kali mwanakazi
mubotu. Waa kamuyanda Leza. Oh, waa kaunka ku cikombelo
a banyina. Waa kayiisigwa ku—ku cita eco caka luleme.

57 Lino, Leza kotupa banji abo bamatumbu ba ciyanza
cakale bayo yiisya basimbi a balombe babo nzila ya kucita
ciluleme, kuziba ciluleme kuzwa kuli cilubide! Nce ncico nco
tu yandikana sunu. Tulii jisi misyobo minji imbi ya mikozyanyo
kumbele lya bantu besu bakubusyi, mbuli ya, kufweba, kunywa,
kwakilbotezya, zimwi zimbi, ziteelede kuba, kwalo nkwinda kuli
bamatumbu, baitwa boobo.

58 Lino amubone. Mu i—i mubili wabuntu, bupange bwesu,
bubambe bwesu bwalyoonse mbo tuponamo awa, tabu
pangilidwe kubisya. Bwa kabambilwa kucita bululami. Mbwa
kubelekela Leza.

5  Leza taka kubamba buyo kubeleka, a kuboola ku muunzi a
kuyanda bana bako. Oko koonse nkubotu kweelede. Leza waka
kubamba kubeleka. Leza waka kubamba kuboola ku muunzi,
kuyanda bana bako, kuyanda mukaintu wako, a mukaintu
kuba uusyomeka a kumuyanda mulumi wakwe; bana kabayanda
bawisi a banyina. Eco cili kabotu coonse. Pele Leza waka
kubamba. ..

60 Eyo ni ntalisyo buyo ya cintucimwi eco Leza nca kakubamba
kucita. Leza waka kubamba kuba mukombi, mukombi Wakwe.
Uyo komba cintucimwi kakutakwe kulanganya mbo cibede.
Uyo komba mukaintu wako. Uyo komba bana bako. Uyo
komba kufumbwa cintu; mootokala wako, wako. . . Uyo ukomba
musaalo wako. Uyo cikomba cintucimwi nkaambo cili mu
mukowa wabantu kukomba. Lino tu yanda kuziba eco nco
tukomba.

61 Jesu wakaambila mwanakazi ku mukalo, kati, “Ula komba,
cintu nco mutazyi. Swebo toba Juda, tula komba. . .Tu lizi kuti
tula komba Leza, nkaambo lufutuko ndwa kuba Juda.”

62 Lino, elyo mpawo mwanakazi wakatalika kupandulula kuli
Nguwe nzila mbwa...“Umwi wakati, ‘Mu cilundu,’ umwi
wakati, ‘Jerusalema.’”

63 Wa kati, “I oora lyasika, nkabela lino nkolili, cindi Taata
naya kuyandaula bakombi abo bayo Mu komba mu Muuya a mu
Bwini. Nkambo Leza Muuya, alimwi abo ba Mu komba beelede
ku Mu komba mu Muuya amu Bwini.”

6¢  Mbuli Mbwe kali kwaamba, mazuba masyoonto ainda,
okuno na kumwi, kukanana zya cizibyo cabubeji. Lino amubone
kabotu lino. Ndi yanda kuti muswiilile kabotu. Libikke
cizibyo cabubeji, akusola kulicengeezya i. . .obo bwini, akusola
kwaamba kuti obo mbwini, pele kunsi kwini kwa mukati kako,
ku gano lilyeendelezya, kuli busena butegwa buntu. Alimwi
mizeezo eyi ya bupampu ta yeendelezyi ku kunzwiima oko kwa
bupange. I mizeezo yalo mweendelezi buyo. Iyi kulailila, alimwi
taikonzyo conzyo kukuleta kuli Leza; mizeezo yako. To konzyi
kuziba Leza kwiinda ku mizeezo yako, bupampu. Ni imwi ya
zintu ziliko, na mwakwiinda kukonzya kusololela nkuko, pele
buntu bwako mbo bu kweendelezya. Uli obo mbobede, kwiinda
ku buntu bwako.

65 Jesu wakaambila Bafarisi, kuti, “Baa, nywebo
basikuupaupa. Mbobuti mbo konzya kwaamba zintu zibotu?”

Cindi, nibakali ku Mwi ita kuti, “Simalela Mubotu,” abumwi
bumbi.

66 Kati, “Manji aata mu moyo alaambwe ku milomo. Kakuli mu
moyo wanu mula Ndi sulaika. Kwalo mu milomo yanu mu Ndi ita
kuti, ‘Simalela Mubotu.”” Wa kati, “Nywebo nobasikuupaupa!”

67 Mwabona, buntu bwako nce cintu comwe ciyeeya, alimwi
ukanana ku milomo yako cintu cimbi! Ino nkaambo! Ino ncintu
ciyoosya! Ino ncintu calucengo kuba sikuupaupa! Nkambo,
kuzwa mu mizeezo yabo baamba cintu comwe, kakuli buntu
bwabo bwaamba cintu cimbi.

68 T.ino, cizibyo cabubeji ta cikabeleki mu mizeezo yanu.
Ciyo beleka mu buntu bwanu. Ta cikabeleki ku bupampu
bwanu. Kuli bantu bamwi bakonzya kubukkopela bwini.
Bala kkopela. Nekubaboobo, kabuli bubeji, alimwikonzya
kucikkopela kusikila inga cacenga mbuli cintu cili conse.

69  Alimwi Saatani ngu wiinda oyo uliko, nkambo wa
kamucenga Eva kwiinda mu nzila eyo, kwaambila zintu
nzyoonya. Alimwi bubeji bupati maningi, bwakasolwa
kwaambwa, bwa kajisi bwini bunji muli mbubo.

70 Lino, muntu oyu, ino kuti wasola kucitya buntu obu buli
mukati, kuba mu lumvwano a Leza, kuti buntu bwako a Leza
bwaba bomwe, antoomwe, mpawo inga walomba eco nco yanda,
nkabela uyo cipegwa.

"1 Bantu banji balandi sikila, ziindi zinji mu mundando wa
mipailo, a kwiima awo a kuti, “Oh, Mukwesu Branham, Ndili
jisi lusyomo lunji. Ndi jisi lusyomo mbuli lwa kuzyula malundu.”
Elyo, kakuli, taba jisi lusyomo luli loonse. Taba jisi lusyomo
lukubwene lwa kusika ku cibumbili. Pele baziba buyo cintu
comwe, eco ncoba syoma. Ba syoma buyo cabupampu kubelesya
mizeezo yabo. A mizeezo yabo taikasoli kubaleta kuli Leza.
Mizeezo yako ilabuzyabuzya. Kwalo Leza tajisi kubuzyabuzya.

2 Tkuti na wacibuzyabuzya, mizeezo yako iyo kwaambila,
“Lino amulangisye awa, dokotela waamba kuti Nse konzyi
kusika kuli ceeco. Ta cikonzeki.”

7 Lino, dokotela, a bupampu bwakwe, a bupampu bwakwe, a
luzibo lwakwe lwa sayansi ya masilike, wa kakwaambila konse
kweenda kwa mizeezo yakwe. Alimwi wa bweza mu mizeezo
yako, a kubelesya cintu nciconya dokotela nca kwaambila,
yebo. . .Leza takonzyi kuguma mundando oyo, kufubwa kuti
kubuzyabuzya. Pele atusiye kubuzyabuzya. Leza takatubambila
kuponena ku bupampu bwesu. Tu ponena ku Muuya Uusalala
uuli mu buntu bwesu, oyo waamba “peepe” ku kubuzyabuzya
kuli koonse oko kwiimpene ku Ijwi lya Leza.

4 Cindi Ijwilya Leza lyaamba kuti cili boobo, taakwe cintu mu
inyika ciimvwi mu nzila Yalyo. Mpawo cindi wacita ceeco, uya
buselemukila ku lubazu lwalulyo ilwa Leza. Uya buselemuka
kusikila wakonzya kulomba eco nco yanda, nkabela ciyo
pegwa kuli nduwe, nkaambo kwiina cintu akati awo. Kwiina
kubuzyabuzya. Atu sowe kubuzyabuzya oko. Ku laima mu nzila
yako. Kugwisya mizeezo yako mu nzila. Alimwi utaambi eco
nco buzyabuzya, eco nco bona, eco nco yeeya. Koamba eco Leza

ncaamba kuba Bwini. Alimwi eco cikonzya buyo kuzwa mukati,
kuzwa ku moyo, kutali kuzwa ku bupampu.

75 Mpaawo bantu banji loko, sunu, bayo tyompwa kapati ku
Buzuba bwa Lubeta. Kuziba kuti bakapona mu mbungano,
kuziba kuti bakacita micito mibotu, kuziba kuti bakalanganya
kabotu simukobonyina, kuziba kuti bakali kusyomeka ku bantu,
basyomeka ku mbungano; alimwi mu mizeezo yabo baka syoma
ceeco, Jesu Kristo Mwana wa Leza, a kupegwa mulandu ku
Buzuba bwa Lubeta.

7% Jesu wakati, “Banji balla itwa nkabela mbasyoonto
bakasalwa. Kuli mulyango mupati a ipatide nje nzila eyo
iitola ku Buumi, elyo pele mbace bayo ijana.”

77 Lino kuli ndinywe nobantu okuno cifumo cino, Ndi—Ndi
yanda kuti mukkalikile a kuziba ceeci. Mwa kamena ncobeni
lino. Mwa kaamvwa ncobeni kukambaukwa kwa Makanimabotu
kusikila mwayandika kukonzya ku—ku leka kunyonka mukupa,
a kuboola ku cilyo ca Makanimabotu matonkomene kapati;
kuboola ku busena oko baalumi a banakazi nko beelede kwiima.
Paulo wakati, “Cindi nomweelede kuba bamayi, baa, muciyanda
kuyiisigwa, nekuba.”

8 Lino mu buntu, omo muntu mwapona, uli obo mbobede mu
buntu bwako. Kutali mu mizeezo yanu, kutali mu kubuzyabuzya
kwanu, kutali kuti nkaambo wati, “Njo oba a kwiimikila
kubotu. Nda konzya kubeleka a nkamu mbotu ikuti na Nda ba
Munakristo.” Oko nkubuzyabuzya. Wabona? Ta mweelede kucita
ceeco. Uta citi ceeco. Acibe kuzwa ku luzibo lupya, Kuzyalwa
kupya; cintucimwi eco cakacitika kutali mu mizeezo, pele mu
buntu, eco caka gwisya kubuzyabuzya koonse, nkabela uba
cilenge cipya. Alimwi uli muli Kristo Jesu.

79 Muka. John Doe, waa kali mwanakazi uli kabotu, kuciimo
mbuli mbo tuzi. Waa kakwatwa kuli Ba. Doe. Wa kali mwaalumi
Munakristo uli kabotu. Ku musela utandila, oh, makumi otatwe,
na cintucimwi cimbi mbuli ceeco, Muka. Doe wakali mwanakazi
uukwelelezya. Waa zwa a kutalika kubeleka antomwe a
basimukobo nyina. Waa zwa akati ka bbunga lyanyika. Lino,
amubone, wa inka akati ka bbunga. Waa talika kunjilana a bantu
bamwi; kutali bantu babi; bantu babotu, bantu bakombi ndiza
mu masena abo aengelede. Waa talika kunjilana a bantu abo.
Alimwi kuciindi nakali kunjilana a bantu abo...Uli zyi kuti
mwanakazi mubotu.

80 Mpawoo cintu citaanzi mulizi, cintucimwi cila mujata.
Ula kwelelezegwa ku mwaalumi umbi. Baa, walo muntu
uukwelelezya maningi. Ula kwelelezya maningi kwiinda mulumi
wakwe. Mpawo cintucimwi cacitika muli nguwe, cakuti ulimvwa
kuti wamu yanda mwaalumi oyu.

81 Lino amuswiilile. Kunsi kwini kwa buntu bwakwe, Ijwi lya
Leza lyatalika kubila, a kwaamba kuti, “Uli lubide. Cikonke

cako ncakuti uyo 9atilila ku muntu oyu kusikila lufu luka
mwandaanye,” takukwe makani obo mbwa boneka.”

82 Na mwanakazi na mwaalumi ukelelezya maningi, ciya
kubeleka kuli konse. Wa konkezya ku mwaalumbi oyu kusikila
lufu, luka kwandaanye. Pele uyo unka ku bupampu. Uyo yeeya,
“Ngooyu Muka. Jones. Ula lizya piyaano. Walo mwanakazi
mubotu. Baa, waa kacita ceeci,” a kubuzyabuzya. Muyo bona
banakazi bambi kabatalika kusama cabwaamu, kusama zisani
ezyo zibalangala zyakaindi nzoba sama cindi camainza okuno,
kanji, mu mapeyo ikuti na bala konzya. Cabubyaabi buyo
ncobeni! Mpawo muyo zwa.

8 Lino, nobalindu, Ndi yanda kuti mundi jatile. Nse yandi
kucisa kulimvwa kwanu. Nseli waano kucisa kulimvwa kwanu.
Leza ulizi kuti tacili boobo. Pele Ndili waano mbuli mukambausi
wa Makanimabotu, ku muzibya kuti obo mbwini, mpawo amuka
cite a ncico kufumbwa nco muyanda. Mpawo cindi mwaunka
kucita zintu ezyo, muyo talika kubuzyabuzya kuti, “Na
mwanakazi oyu wakonzya kucicita! Walo uyeeyelwa kabotu.
Walo ulainka ku cikombelo. Walo ukkala mu zyuuno zilemu
mu bukkale bwa bantu. Nkaambonzi Nse konzyi kucicita?”
Oko nkubuzyabuzya, cindi buntu bwako bwa kwaambila
kuti cili lubide. Leza waka bavumba banakazi, a baalumi,
mu muunda wa Edeni; takaba samununa. Mwabona? Pele
nkubuzyabuzyabuzya. Uyo cibuzyabuzya, “I bamwi babo bali
mukucicita.”

8 Basimbi baniini loko, amu—amu cenjele cifumo cino
ku Makanimabotu. I Makanimabotu akati, “Balo banakazi
kabasama zisani zya bulemu,” kutali zisani zyacisapi, “zisani
zya bulemu.” Elyo cili mukuba. . .Ndi sampu.

8 Nywebo mulizi eco cinga cacitika mu Zurich, Switzerland,
ikuti na mwanakazi waboola kunselelo lya kagwagwa kasamide
mbuli banakazi aba mbo bacita mu America? Inga bamu
mubikka muntolongo mpoonya awo a -clare. . . kukwaamba kuli
sondokede. Nconzyo.

86 Cindi Ne kaunka ku Rome, Italy, a kwiinka kutala
ku namaumbwe aa basalali, bakali jisi acalo cizibyo ku
mulyango, busena bwakuzikkila bantu ku Sant’ Angelo,
mumalyango akuzikkila, a kuti, “Nobanakazi bana America,
akaka amusame zisani kamutana kunjila busena obu, ku
kulemeka bafu.” Abusena busampukide, buubaukide, bubi,
bwaansi loko mbuli Itali, bwayandika kukanana majwi ali
boobo. Kwalo bakambausi besu mba citya kaambo ka ncico,
kuzwa ku cibumbili, mu kutaamba Bwini. Ameni. Mbo mbubo.

87 Amubone, mwanakazi uzumanana. Walo uyeeya kuti uli
kabotu. Kwainda kaindi, usiya mulumi wakwe. Ula unka
kuyo kwatwa kuli ulya simusambazi weenda, nkaambo walo
muntu, mupati mubotu. Elyo kwakwiiinda ciindi ujana kuti tali

mwaalumi mbuli mulumi wakwe mbwakabede. Mwabona, tali
sibuuya, mbuli mulumi wakwe mbwa kabede.

88 Kwa kwiinda ciindi, mpawo, ula yeeya, “Oh, ee, Nda kacita
ceeco, Ndiyo yandana a muntuumwi umbi.” Ula zumanana. Ula
zumanana kweenda. Ula unka ku cikombelo, cakuzumanana.
I mweembeli tana gusya zina lyakwe kuzwa mu bbuku. Ula
zumanana ncobeni kuya ku cikombelo. Ula pona mbubonya buyo
mbwa yanda kupona.

89 Mpawo cintu citaanzi ulizi, oh, elyo yebo wati, “Lino langa,
Muka. Doe, sena ula syoma muli Jesu Kristo?”

9  “A moyo wangu oonse Nda syoma muli ncico.” Pele micito
yakwe, micelo yakwe, ilatondezya kuti taciti. Uta swiilili kulila
kutamvwisigwi. Akulizigwe Makanimabotu ano. Kutondezya
kuti tali boobo. Nkambo, nekunga nata zicita zintu ezyo.
Nekunga takalino lilemeka boobo. Na kaba amizeezo yandene.
Na kendelezegwa a cintu candeene; ku buntu bwakwe.

91 T ciindi citaanzi na ka Ubisizya, kaindi okuya, cindi na
katalika, kucenga mulumi wakwe. Mboobu bupampu bwakwe
awa; mboobu buntu bwakwe awa. Kuli muncali wandaanya awo,
cakuti na bwasola kuzabuka, tabu kajoki pe. Ta buka booli
alubo. Amu ciyeeye. Kwalo ula zumanana.

92 Elyo kwiinde ciindi, waa bisizya cintu eci cili mukati kakwe,
eco caamba makani aa Ijwi lya Leza, i cintu citaanzi mulizi,
uyo janika moonse mu bupampu obu, kusiya buntu bulikke. I
Bbaibbele lyakati, “I buntu obo bubisya, obo buntu buyoofwa.”
Kufwa caamba “kwandaanya.”

93 Mpawo, i buntu, mancezeezya akali kukutapaila, taaciko
limbi, mpawo wanjila mu bupampu cakumaninina. Wa inka
kusangana mbungano imwi yakaindi, itontola, yatulengwa
eyo ita syomi mu zintu ezyo. Kuzumanana mu ngulube
kulya ngulube, mpawo, cintu citaanzi ulizi, buntu obo
bwakakutapatila lutaanzi kuti wa kabeja, ciindi citaanzi
wasama zisani ezyo zifwaafwi, ciindi citaanzi wa kacita micito
ya bwaamu, ayoumuna maningi kuli nduwe, to kaamvwi limbi.
Uyo zumanana kuunka. Kwaakumana lufu luyo kubbatikila.

9  Ula pona kulaale. Mweembeli wako uyo boola a kwaamba
kuti, “Zintu zyoonse zili kabotu, omucizi wangu. Uli libambilide
kuunka lino. Zintuzyonse zili kabotu.” Ka syome mbubonya.
Lino cintu citaanzi mulizi, cindi caboola ansi. . .

9% Nkaambonzi? A nguzu zyoonse zya kubuzyabuzya nzya jisi!
Waa unka ku mbungano. Waa kapa luyandisyo. Waa kacita
zintuzyonse ziluleme, uyeeya boobo, zintuzyonse zili kabotu
mu mizeezo yakwe. Waa katobela kulailila mizeezo yakwe.
“Ndi lizi Nde elede kuno unka cikombelo. Ndi lizi Nde elede
kuba sibuuya. Ndi lizi kuti Nde elede ku mulanganya kabotu
simukoboma. Ndi lizi Nde elede kucita ceeci a ceeco.” Pele,
nekuba, ino ncinzi? Waa kabisizya Mulombwana oyu.

9% Elyo mpawo, mu oora lya lufu lwakwe, cindi alibambila
kufwa, uli lede aa bulo. Elyo, mpoonya buyo, ula sinsimuka a
koongolola kuti, “Oh, Leza wangu! Ndili sweekede.”

97 I mweembele uyoti, “Apegwe musamu haipo. Uli zabangane
mu kuyeeya.” Mpawo ulabikka musamu haipo muli ngawo. Lino
ula sola kukanana. Ta konzyi kukanana. Uyo mamauka buyo.

9 Ino ncinzi? Buntu bwakwe bwa kwempwa anguwe,
kakutanaba lufu. Kutali biyo banakazi; baalumi, abalo, abo
bakakaka luyando lwa Jesu Kristo, abo baka Mu kaka, ku Mu
fubaazya. Buya kukujanikizya buzubabumwi, camasimpe mbuli
mbo Ndi imwi ano cifumo cino. Wa kaanyonganya kusakana,
kusikila to cikonzyi kwaamvwa limbi. Pele buya kukujanikizya
ciindicimwi, alubo. Ziyo kujokela, zintu zyatombe, zintu zibba,
maambani, kufubaazika, kuvwiya, kuliyanda, a zintu nzo
kacita. Oko koonse kuyo kujokela, buzubabumwi, kalede aa
bulo bwa lufu.

99  Obo nyeleti ya musamu haipo mu mazuba aya mbowa lesya
kulilekelela kwa kubulo bwalufu kuli zyuulu! “Ku muyasa
nyeleti. Komu citya cinywe.” Walo usola kukanana.

100 Tno ncinzi? Buntu bwakwe bwa kwempwa anguwe awa.
Obo buntu a muuya ncintu eci awa, kuti bupampu bulibambila
kukakilwa. Cili buyo mu mizeezo. I bupampu, nko kaponena,
kuya kuloba. Pele buntu obo mbo kanyonganya kuzwa ku
bupampu bwako, buya kukupenzya mu Butamani. Ameni.

101 Muta swiilili kulila kutamvwisigwi. Amu syome
Makanimabotu, mu buzule bwawo. Iiyi, munene. Oh, kwaamba,
“Nda kaunka ku cikombelo. Nda kacita eco caka luleme. Nda
kapa kwakkumi kwangu.” Zintu ezyo zili kabotu, pele obo
mbupampu.

102 linoo amulange, cindi bano sola kulesya, a nyeleti eyo ya
musamu haipo mu maboko abo, kubacitya cinywe kutegwa
batazi cintu, kumwi basola kukanana. Buntu bwabo bwa
kwempwa ambabo. Bala mvwisya kuti kubuzyabuzya kwabo,
mizeezo yabo, ili mukuloba mu boongo bwabo.

103 “‘Kuloba mu boongo bwabo,” i mizeezo?” Iiyi, munene. liyi,
munene. Mizeezo yako iyo loba antomwe a lufu Iwako.

104 Nda citondezya kuli ndinywe. I cizibyo cabubeji ta citoli
mizeezo yanu; citola buntu bwanu. I kunzwiima kwa nsinga
zyako zyakuyeeyela takweendeli mu mizeezo yako; kubelekela
mu buntu bwako. Ameni.

105 Aboobo, bupampu bwako buya kufwa cindi boongo bwako
bwa kuleka kubeleka. Cindi bulowa bwa kakilwa kwiinda mu
boongo, nkabela nsinga zilagola, mpawo mizeezo yako ilazwa
nkabela buntu bwako bula kwempwa bula kujana.

106 Elyo cindi buntu bwa mwanakazi oyu bwa mujana, nkabela
wati, “Leza Wangu, Ndili sweekede.”

107 Lino bayeeya kuti cili, oh, nkuzabanga kwa kuyeeya. Ba
yasa nyeleti musamu haipo, muli nguwe, nkabela utalika
kuba acinywe. Ta cikonzyi kukanana pe. Uli mukusola. Uli
mukupumbulika. Uli mu kufwaba. Mpawo dokotela waamba
kuti, “Komupa umbi; waku mutontozya,” kusikila angelo wa
lufu atole muuya wakwe kuzwa kuli nguwe.

108 Pele, eyo nyeleti ya musamu haipo inga wapa cinywe
ku mubili, inga wapa ncinywe mu mizeezo, pele tau konzyi
kutontozya obo buntu buzyi kuti bwakabisya kuli Leza. Buya
kukupenzya mu makkalo aatamani, a mu Butamani. Obo buntu
buya kupenzya a kupenzya a kupenzya, makkalo ano pumbulika.

109 Wa kazwa kuli? Wi inka kuli? Wa kazwa mu Butamani.
Mwa kanjila mu mwaakwe muniini uutegwa ciindi. Mwa zwa
mu ciindi kuya mu Butamani. Alimwi obo mbobede mu buntu
bwako, kunooli mbubonya wano unka kubusena, mbubonya
mboya kuba. Oh, ma. Ncibotu.

110 Sa ncibotu aniini lino? Ndiya buba buyo...Nda bona,
kumvwika buyo aniini a ncico. Ncibotu. Cindi—cindi i...[I
bubambe bwa PA bwacitya kujokoloka kumvwika—Mul.] Ndi
syoma kuti uli...Nku Mukwesu Neville. Ndi kambauka buyo
canguzu aniini.

Ncibotu, mu Butamani, nceeco we.

11 Mweembeli umwi uyo boola ku mwanakazi, kwaamba kuti,
“Ee, mucizi wesu uyandwa loko, waa kali membala uusyomeka
mu mbungano yesu. Waa kali kuboola buzuba abumwi bwa
sabata. Waa kali kugwasya bacete. Waa kali kugwasya babulide.
Waa kacita zintu ezi zyoonse. Sunu uli mu Bulemu.”

112 Pele, ikuti bwini nibwazibwa ncobeni, kuya mu busena
bupenzya butegwa gehena, obo buntu bwaka pambulwa kuzwa
kuli nguwe awa aa nyika, nkaambo waa kaswiilila ku
kulila kutamvwisigwi. Mpawo waa kazwa kuya mu Butamani
kakutakwe kuziba Leza, kakutakwe kuziba Kristo mbuli
Kuzyalwa kupya. Waa ka Kusyoma mu moyo wakwe. Waa ka
Kusyoma mu mizeezo yakwe. Waa kayeeya kuti wakali luleme,
pele waa kali lubide.

Bwalo mbuntu bwako, bu cicita. O Leza, koba aluse!

113 Amuswiilile ku kulila kuluzi. I Makanimabotu taajisi kulila
kutamvwisigwi. Paulo wakati, “Ikuti ii—ikuti na mweembo
walila, ikuti na silumamba wamvwa mpeta kailizigwa. ..”

114 Kuli basiluzibo banji ano cifumo cino. Ba likuzyi kundilika
nco kwaamba. Bali zizyi zitondezyo zya kulila kwa mpeta
eyi. Alimwi ikuti na eyi mpeta taipi kulila kumvwisigwa,
cikama buyo cipati ca coongo, mbobuti silumamba mbwayo ziba
kulibambila mwini?

115 Tkuti na mbungano imwi yaamba kucita ceeci, mbungano
imbi yaamba kucita ceeco, alimwi mbungano imbi yaamba

kucita ceeci, umwi umbi waamba kucita ceeco, mbobuti
Munakristo mbwa konzya kuziba cakucita? Umwi waamba cintu
cimwi, alimwi umwi cimbi.

116 Pele Nda kwaambila, mukwesu wangu uyandwa, Ndila
kwaambila busena awo aatakwe kulila kutamvwisigwi. Buli mu
Bbaibbele, Ijwi lya Leza Litamani! Alo Makanimabotu. Alimwi
Makanimabotu ni Nguzu a kutondezegwa kwa Muuya Uusalala
kubikkwa mu mulimo. Iiyi.

“Kulila kutamvwisigwa.”

17 Jesu kaimvwi aa nyika, Uli zyi awo Mpa kaimvwi. Wa
kalizi kuti Wa Kalini. Wa kati, “Ndili jisi Nguzu zya kulazika
buumi Bwangu. Ndili jisi Nguzu zya kuubusya alubo.” Taakwe
kutamvwisigwa kujatikizya ceeco.

“Ndili jisi!” Aleluya! “Ndili jisi Nguzu lino zya kubulazika
ansi. Ndili jisi Nguzu zya kuubusya.” Iiyi, munene. “Taakwe
muntu unga wa Ndi sinkila.”

118 Kufumbwa mwaalumi na mwanakazi wakazyalwa ku Muuya
wa Leza ulizi awo mpo imvwi, kakutakwe kulanganya eco
cicitika, na mbangaye baamba kuti iiyi na peepe. Ba lizi awo
mpo baimvwi. Taakwe kulila kutamvwisigwa. Aleluya! Oh, ma!
119 Mwaalumi oyo uucijisi, mwanakazi oyo uucijisi, oh, ino
mbantu balelekedwe. Ta cigambyi Davida wakati bakali
lelekedwe, bantu balelekedwe. kumulazika aa tafule lya
kupandulwa, a kubweza. . .kusola kugwisya cilongezyo kuzwa
kuli nguwe, toka cijani. Ni Nguzu zisisidwe. Calo Ncintucimwi
cisisidwe, oh, pele Nko cili. Mwaalumi a mwanakazi oonse
wakasola ku Zitambula, bakalizi kuti baka Zitambula. Taakwe
kutamvwisigwa kujatikizya Nzizyo. Muntu aumwi wakazyalwa
ku Muuya wa Leza, ulizi cindi na kazwa ku lufu kuyaku Buumi;
libuzyi busena, oora, miniti. Cindi lufu nilwa kacincwa kuba
Buumi; cindi kutasyoma ku Bbaibbele, nikwa kacincwa kuba
kusyoma Ijwi lyoonse lya Ndilyo; cindi basikamikami, zintu
zilisumpula ni zyakamana; kukuba Banakristo babombe, ba lizi
cindi lufu nilwa citwa kuba Buumi. Ameni.

120 Muntu aumwi waka Bu jisi, waka jisi cintucimwi candeene.
I inyika yakali cizi. Mwanakazi onse waka Bu jisi, kajisi
cintucimwi candeene, nkabela inyika yakali cizi. I inyika inga ya
Bu bona. Micito yako ilatondezya obo mbobede. Inga waamba
kuti uli Bujisi, pele micito yako ila kanana kapati cakuti taba
konzyi kulimvwa jwi lyako. Buumi bwako bula kanana obo
mbobede.

121 Samusoni, wa kali muntu waka Zijsi. Lino, bantu banji
basola kubamba Samusoni kubaa makuko mapati ncobeni a
muntu mulemu ncobeni ulya unka akubweza mageeti aa muunzi
akweenda kuzwa. Ayo tali ngawo, ayo taali maseseke mapati kuli
ndime, kubona muntu kucita ceeco, kajisi makuko ayo mapati.
Samsoni takali muntu mupati. Magwalo oonse ala mulungulula

kuba muntu muniini uukompeme, muntu muniini loko. Kwalo
wa kali lelekedwe. Nkaambonzi? Wa kazyalwa boobo.

122 Eyo nje nzila njo lelekwa, ncindi wazyalwa munzila eyo.
Kutali cindi mupaizi umwi aku longezye, na mukambausi umwi
waku bapatizya. Pele cindi Leza, ku Muuya Uusalala, wapa
Kuzyalwa kupya, mpawo wazyalwa, kuba mwana wa Leza.

123 Samusoni waka Zi lekela muli nguwe. Lino takali Samusoni,
zyakali Nguzu zisisidwe muli nguwe.

124 Taali majwi amabibo. Takuli kulikumbya ku cituta ca
kasulwe kunze lya kutwi kwako, kuswida bbusu lya mbizi
akusowela oko, oko kucitya mabibo. Eco tacili ncico cibamba
muntu kupona buumi bwandeene; takuli kusangana mbungano,
na kubikka zina lyako mu bbuku, na kubbizigwa. Cibamba
muntu kuba ndeelyo Leza, ku kuzyalwa, wa mupa Nguzu
zisisidwe, a kumulongezya kwiinda ku Muuya Uusalala mu
buumi bwakwe, eco cimubamba obo mbwabede.

125 Samusoni, cindi na keenda okuya, mulavu waka musikila.
Oh, ma, mulavu wakali kuyanda kumujata! Muntu muniini,
muubauba wakajisi masusu avungene kumutwe, katandila
boobo; azyooso ziliciloba, zyabukaintu kazilengelela kuzwa
mu makuko akwe. Kwalo wa kali mukompami, wa kali
muniini maningi, wa kali mufwiifwi, mbuli muntu onse
uutakwe Leza. Iiyi. Pele, mpoonya buyo, cindi mulavu naka
libambila ku mujana, Nguzu zisisidwe zyakayutuka. I Muuya
Uusalala wakaboola ali nguwe. Mpawo wa kakwempa mulavu
a kumujaya, mbuli kuti kakali kabelele.

126 Awo mpo cibede. I Munakristo tajosyi kulwana. I Munakristo
ta kwankwani kujatikizya ncico. I Munakristo uumuna buyo zii.
A Nguzu ezyo zisisidwe, cilongezyo ca Muuya Uusalala ciinka ku
mubelekela, ku ciyutulula. Aleluya! Eco...?...

127 Davida wakali Zi jisi. Cindi na kazyana kumbele lya bbokesi
lya Mwami, wa kali Zi jisi. Wa kalicizi ncakali kwaambaula,
aboobo nke kaambo nca taka muyoowa Goliati. Tee wakali
mwaala oyo Davida ngwa kajisi mu nkwilipo wakajaya Goliati.
Tii yakali nkwilipo eyo nja kajisi mu janza lyakwe yakajaya
Goliati. Tee akali mabwe nga kajisi mu nkomo yakwe ayo aka
cicita. Zya kali Nguzu zisisidwe, eco cilongezyo ca Leza. Cindi
Davida naka labbula eco nca kajisi, Leza waka cibweza aku
cileleka kubelesya Nguzu zisisidwe. Aboobo, takali Davida, tee
lyakali bbwe, tee yakali nkwilipo. Cakali cilongezyo eco cakali
ali Davida, eco cakajaya sinkondo wa Davida. Ameni.

128 T bana ba Hebrayo bakali Zijisi. Ba kali cijisi camba. Ba kati,
“Leza wesu ula konzya kutuvuna kuzwa ku bbila lya mulilo. Pele
ta tuko kotama.” Tii kwakali kutamvwisigwi kuli ceeco; taakwe
kulila kutamvwisigwi.

129 Tii kwakali kulila kutamvwisigwi kuli Davida, cindi na
kati, “Sena mundaambila kuti muyo lekela i. . .oyo mu Filisiti

uutapalwidwe kwiimikila awo a kusampaula impi ya Leza
muumi?” Kati, “Ndila mulwana lwangu.” Ameni. Taakwe
kutamvwisigwa. Davida wakalizi awo mpa kaimvwi.

130 “TLeza wakati, ‘Davida, Nda ka kugusya kuzwa mu ciba
cambelele, notokali cintu pele mulombe wa mbelele, elyo Nda
kabamba zina lyako kuba pati akati ka bantu, mbuli bantu
balemu iba inyika.” Nataniyeli waka mulanga, kati, “Kocita
koonse kuli mu moyo wako, nkambo Leza uli a nduwe.”

131 Taakwe kutamvwisigwa. Ba kali muzi Leza. Ba kajisi luzibo.
Taakwe kulila kutamvwisigwi kujatikizya ncico.

132 Davida wakati, “Nda unka nka mulwana, alimwi sunu
Ndila kosola mutwe wakwe.” Taakwe kutamvwisigwa. Sa
Davida takali; wa kali Leza muli nguwe. Zya kali Nguzu
zisisidwe. Kaatakwe kutamvwisigwa. Koonse nkwakasimpe.
Taakwe cimvule.

133 T bana ba Hebrayo bakati, “Ta tuko tukotamina tuleza
twako. Ta tuko bukomba bukombi bwako bwakaindi bwa
tulengwa. Leza ula konzya kutuvuna. Pele ikuti na Ta citi, tuli
libambilide kufwa.”

134 Mu bbila lya mulilo! Mulizi eco cakacitika? Cindi niba
kabweza Leza ku Ijwi Lyakwe, a kweenda mu bbila lya
mulilo, ezyo Nguzu zisisidwe zyakayutuka. Ameni. Kaimikila
kubazunguluka boonse, nkabela baka jisi luswaanano.
Umwi mbuli Mwana wa Leza wakaimikila aakati kabo,
kauvupaula kumwaya luwo lupya, akuba a luswaanano aakati
ka buyumuyumu bupati maningi obo mbokasola kwiinda mo.

135 Alimwi mwaalumi na mwanakazi oonse wakazyalwa ku
Muuya wa Leza, cindi oora lyasika, kubamba muzeezo wako a
kwiiminina Leza, kakutakwe kutamvwisigwa kumwi. Akati ka
mapenzi, uyooba a luswaanano. Taakwe kutamvwisigwa.

136 Ba kawaala Daniele mu bulyango bwa balavu. Taakwe
kutamvwisigwa. Wa kaimikila awo. Wa kajisi Nguzu zisisidwe!
Kutali cituta ca kasulwe mu nkomo yakwe; kutali sambwe lya
kusama munsingo yakwe!

137 Balandi cima azyoonse zipingano ezyo amasambwe, a
zyoonse, ba Protestanti aba katolika nzoba sama. Taakwe
bubotu muli ngawo. Cili kabotu kuba azyo; pele ku cikomba
nzila njo mucita, koci lengelezya mu mootokala wako a kuyeeya
kuti ciyo kulesya kuba antenda, ta cika ciciti. Biyo janza lya Leza
mbo likonzya kucita ceeco. Ameni.

138 T nzoka ya mukuba yakali kabotu. Kwakanyina luzulo mu
nzoka ya mukuba. Pele cindi niba katalika kuzwa kuli Leza, a
kukomba nzoka, musinsimi waka ityolaula. Ameni. Mpaawo we.

139 Daniele waka njila, kakutakwe kutamvwisigwa kuli konse.

“Leza ula konzya kundi vuna kuzwa ku balavu.” Pele baka
muwaalila mu bbila lya mulilo...Elyo Nda syoma cindi

balavu niba katalika kutala okuya, baka mulanga, mpaawo
kwakaimvwi mubalo wa Mulilo kauzungulukide Daniele.
Kufumbwa munyama ula uyoowa mulilo, nywebo mulizi
obo. Balavu abo bakabbingila. Ino cakali cinzi? I Nguzu
zisisidwe, ezyo zyakali mu moyo wa Daniele, zyakayutuka
aku muvumbilila koonse. Zya kali Nguzu zisisidwe, ezyo
cilongezyo ca Leza, cakali aa buumi bwa munsinsimi ulya,
zya kamuvumbili kubelesya Mulilo wamabangabanga; mbuli
kumusanza ku Dotani buzuba obo cindi Gehazi nakalanga a
kubona eco cakali kuzungulukide Eliya: Baangelo ba Mulilo,
nkalaki zya Mulilo. Okuya Nguzu zisisidwe zyaka zungulukide
Daniele.

140 Petro a Johane, cindi niba kainda ku mulyango uutegwa
Mubotu, i Mwami wakakanana kuli mbabo kujatikizya muntu
mulema wakalede awo. Kwakanyina kutamvwisigwa. Tiiba
kajisi lwiiyo lumwi. Tiiba kajisi...Tiiba bakali kuzulilwa
nokuba ku cikombelo comwe. Tiiba kali kuzulilwa ku kabungwe.
Pele kwakanyina kutamvwisigwa kujatikizya luzibo lwabo. Ba
kajisi cintucini. Tiiba kajisi mali. Tiiba kajisi bumembala. Tiiba
kajisi Iwiiyo. Pele Petro wakati, “Mbuli ceeci Nce jisi, Ndila cipa
kuli nduwe. Mu Zina lya Jesu Kristo, kobuka weende.”

141 Ba kajisi Nguzu zisisidwe. Ba kasamide mbuli bantu bambi.
Ba keenda mu kagwagwa. Ba kalya mbuli bantu bambi. Pele
baka jisi cilongezyo mukati kabo, eco caka bapa masimpe kuziba
awo mpo bakaimvwi. Kati, “Nse jisi lwiiyo naluba lumwi.
Nse zulilwi ku mbungano imwi. Nse zyi lwiiyo neluba lumwi
Ilwabukombi. Nse jisi mali ali oonse. I cintu buyo Nce jisi, Ndila
Cipa kuli nduwe ikuti na ula Ci tambula.”

Wa kati, “Ino ncinzi?”

142 'Wa kati, “Mu Zina lya Jesu Kristo waku Nazareta, koimikila
weende.” Taakwe kutamvwisigwa. Kutali “kwiimikila a kusola,
a kubona ikuti na inga wapusya tende lyako.” Kutali “kwiimikila
a kusola, a kubona ikuti na uyooba kabotu.” Pele, “Mu Zina lya
Jesu Kristo, buka weende lino.” Mpaawo we.

143 T kulila kutamvwisigwa nku ii...kupa kulila
kutamvwisigwa, ncinzi ciyo citika? Oh, ma.

144 Stefano waka jisi kunji loko oko kulelekedwe mukati
kakwe, kati, cindi nibakali kumuuma mabwe Stefano. Oh, ma!
Wa kajisi cilongezyo cinji muli nguwe, cinji loko ca Nguzu
zisisidwe, mane Stefano waba muntu umbi, walungumana
akubona Jesu kaimvwi ku janza lyalulyo ilya Leza; nkabela
takasola kwaamvwa makomwe nakali kumuuma mu mutwe.

145 Baa, Nda konzya kumubona Stefano awo. Wa kafugama
ansi. Basinkondo bakwe, kaba muswida, a zintuzyonse zimbi,
a ku muuma lubayi. Wa kabuka, a kulungumana ku Julu.
Mpawo wa kati, “Taata, uta bikki eci cibi ku kaambo kabo.
Nda bajatila Taata.” Kunji loko kwa cilongezyo mukati kakwe!

Ncinzi cakacitika? Nda mwaambila, mpawo Majulu akajuka.
Oyo Muuya muniini, wakali aali nguwe, wakajula nzila kwiinda
mu makumbi, kwiinda mu nyenyeezi, kwiinda muli sikunku,
kusikila wa kamubona Jesu kaimvwi ku janza lyalulyo ilya Leza.
Wa kati, “Amubone, Nda bona Majulu kaajukide.”

146 Mukwesu, inga Nda sala kuba a Azyo kwiinda lwiiyo
loonse, mali oonse ngo konzya kulundika kumbele lyangu.
Lwiiyo lwangu loonse, Luyo loka awa. Loonse lwiiyo lwangu
lwabukombi lwa mizeezo, Njo lusiya awa. Lubono lwangu
loonse, Njo lusiya awa. Pele Nguzu zisisidwe, eco cintu
cakabamba Makanimabotu kuba masimpe, ziyo kutola ku Julu,
a ku kubweza kwiinda mu makkuti aa cimvule ca lufu. Ameni.

147 Wa kalizi eco ncakali kwaambaula. Kati, “Nda abona Majulu
kaajukide.” Wa kajisi cilongezyo. Wa kajisi Nguzu zisisidwe.
Alimwi takaamvwa makomwe ali onse kumane boobo. Ba
kali kumuuma ku mutwe kubelesya myaala. Kaba muuma ku
lubazu lumwi, a lumbi. Stefano muniini mucete wakali mbuli
muvwanda, wakalala mu maboko aa banyina, a Leza, nkabela
Wa kamuuma kuti aone aa camba Cakwe.

148 T Bbaibbele teelya kaamba kuti Stefano wakafwa. I
Bbaibbele lyakati, “Stefano wa koona.” Leza koba aluse!
Mukwesu, nce ncico Nce yanda ku mamanino aa lweendo.
[Mukwesu Branham wakamba maanza akwe antoomwe ziindi
zyobilo.] Waka mubikka aa camba ca Leza akumuumauma kuti
aone, kati, “Bona, mulombe, oko Nkwe kutola.”

149 Wa kajisi cilongezyo. Wa kajisi Nguzu zisisidwe. Kutali
cituta ca kasulwe; kutali sambwe mu nkomo yakwe; pele
cintucimwi mu buntu bwakwe, caka mucinca a kumubamba
kuba muntu wandeene.

150 Paulo wakati, “I buumi obo Mbwe pona lino.” Katondezya
kuti wa kapona bwandeene, ciindi cimwi. “Nseli ndime, pele
Kristo ngu upona muli ndime,” wa kaamba. Iiyi.

151 Johane, sikuyubununa, wa kajisi kumvwika kumwi ku jwi
lyakwe. Wa kali kumuyanda Mwami. Wa kalala aa camba Cakwe.
Wa kajisi luswaanano a Jesu. Wa kapona kutandila myaka
ili mwaanda yakukomena. Wa kacita maleele a zitondezyo a
kubona zilengaano.

152 Elyo cindi niba kacita, ba kati, “Walo mulozi.” Aboobo baka
mutola okuya a ku mujika, maora ali makumi obilo aone, mu
mupika mupati wa mafuta. Nywebo mulizi cintu na? Ezyo Nguzu
zyakasisidwe zyakayutuka. Ezyo Nguzu zyakasisidwe zyakali
mu moyo wakwe zyaka vumbilila koonse, kumane cindi niba
kalanga mu mupika wa mafuta, eco cilongezyo cakali ali Johane,
mpawo baka mugusya kuzwa ku mafuta kakutakwe nokuba
kununka kwa mafuta ali nguwe. Elyo ba kati, “Walo mulozi.
Walo musondi. Ngu Bezebule.”

153 Mwaalumi a mwanakazi oonse wakasola kuponena Leza
waka tamikizigwa ku zintu zitali zya bunaleza. “Walo mulozi.
Wa kaalowa mafuta.” Wa kajisi Nguzu zinji loko zya Leza muli
Nguwe, zinji loko. . . Kutali bulozi. Pele ino Cakali cinzi? I Nguzu
zyakasisidwe izya Leza zyakali muli nguwe. Wa kaboneka mbuli
muntu. Wa kalya mbuli muntu. Wa koona mbuli muntu. Wa
kalila mbuli muntu. Wa kali muntu. Pele Leza wakali mu muntu
Wakwe. I cilongezyo cakali mu muntu.

15¢ “Ulacoolwe muntu,” wakaamba Davida. Taakwe
kutamvwisigwa kuli nguwe. Oyo muntu ulizi eco ncaambaula.
Ta ndikwe makani eco inyika nco yaamba, eco nco wamba
cijatikizya nguwe, kusola ku mubamba kusondoka, ta kasondoki
pe. Ta ndikwe makani kunji nko ambaula kujatikizya nguwe, ta
kabikkili maanu kuli ncico pe. Uyo zumanana, nkaambo ujisi
cilongezyo omuno. Uyo kukombela. Mbo mbubo. Inga wacita cili
coonse mu inyika, ta bikkili maanu kuli ncico pe. Ta kamumvwi
sikukobonyina, akuunka ku cipailila akubusya mapenzi. Uya
kuba siluumuno. Uyo cita zintuzyonse nzya konzya, nkambo
mwana wa Leza. Ulacoolwe muntu oyo. Iiyi.

155 Cindi bantu ba pentekoste niba kainka kutala mu Pentekoste
bakali buyo bantu cindi niba kainka kutala okuya. Pele mpoonya
biyo, kuciindi nobakali kutala kuya, bakali yoowede. Ba kajalide
mpulungwido, milyango yakali jalidwe. Ba kali kuyoowa
kupenzegwa. Ba kali mamembala mabotu ku mbungano,
kweelela ku ciindi. Ba kabbizigwa mu maanzi, kweelela ku
ciindi. Pele tiiba kajisi Nguzu ezyo zisisidwe. Tiiba kajisi
musyobo oyo umwi.

156 Umwi wabo wakati, “Ikuti na Uli...Andi bikke maanza
angu mu lubazu Lwako. Andi bikke tunwe twangu mu nembe
zya mpikili, mu janza Lyako.”

157 Umwi umbi wakaambila banakazi kuti, “Oh, nca bufuba!
Taakwe nco bona.”

158 Pele cindi niba katanta imatantilo a kutanta matantilo,
mpoonya awo kwakasika coongo cakazwa ku Julu, a Nguzu
zyakasisidwe zyakaseluka. Zya kabanjila. Kumane bakeenda
mu kagwagwa,. . .-sekelela—kusekela a kulumbaizya Leza,
kukambauka Makanimabotu, kabalemya Leza. Ba kajisi Inguzu
zisisidwe. Ba kajisi Inguzu inyika nzoya takazi.

159 Lino ncimwi. I kulila kutamvwisigwa; muta syomi kulila
kutamvwisigwi. I Makanimabotu taajisi kulila kutamvwisigwi.

160 Kwaamba, “Mukwesu Branham, Nda syoma mbungano
yangu ikambauka Makanimabotu.” Yaa.

161 Jesu wakati, “Lino Ndila kupa cintu cini ca kusyoma.”
Wa kati, “Kamuya mu inyika yoonse lino akuyo kambauka
Makanimabotu ku bantu boonse. Oyo usyoma a kubapatizigwa
uyo futuka; oyo utasyomi uyo zulwa. Elyo. ..” Ameni! Oh, Nda
limvwa kabotu. “Alimwi” ndi bbala liswaanganya. Muta imi

awa, “kukambauka Makanimabotu.” “Mpawo zitondezyo ezi
ziyo batobela abo basyoma.” Taakwe kulila kutamvwisigwa. Alo
Makanimabotu. Ameni.

162 Ba katanda madaimona. “Mu Zina Lyangu bayo
tanda madaimona.” Oko takuli kulila kutamvwisigwa. I
Makanimabotu oko nkukulila kuli mu mulangu. Bulemu!
Aleluya! Oh, ma! Oko nkukulila kwa mulangu, cindi nobakali
kutanda madaimona.

163 “Bayo amba a myaambo mipya.” Ta ndaambi kulila
kutamvwisigwa lino. Bala ambaula a luzibo, a ciyubunuzyo. Ba
kajisi cipego cini ca kukanana mu myaambo. Kuli cintucimwi
cicitika cindi banocita. Oko takuli kulila kutamvwisigwa. Oko
takuli kulila kwa kutasyoma, pee. Ikuti na nkuzumanana kunji,
mbuli mbo tubona ziindi zinji, oko nkutasyoma. Pele cindi
wkanana a Majwi, a bupanduluzi, a ciyubunuzyo, aleluya,
oko nkulila kwa mulangu wa Makanimabotu. Ta kuli kulila
kutamvwisigwi.

164 “Tkuti na bakabikke maanza abo aa balwazi, bayo pona.”
Oko takuli kulila kutamvwisigwa.

165 Nywebo nobantu bayandwa, nomuzulilwa ku Mbungano ya
Kristo, kusule okuya, nywebo nomuti, “Oko nkwa dyabulosi.”
Mbo kubede? Mpawo Bbaibbele ndya dyabulosi. Mwabona?

166 T Bbaibbele lyakati, “Bayo bikka maanza aa balwazi,
nkabela bayo pona. Njo oba a ndinywe, nomuba muli ndinywe,
kusika ku mamanino aa inyika.” Taakwe kulila kutamvwisigwa.

167 Amu cenjele, mumvwa lwiiyo lunji lwa zyabukombi
ilwa mbungano. Nkulila kutamvwisigwa. Ta kweendelani a
Bbaibbele. Paulo wakati, “Ikuti i—ikuti na mweembo taupi
kulila kwini, mbobuti mbo tukonzya kuziba oyo weelede
kulibambila ku nkondo?” Iiyi, munene. Oh, ma!

168 Jesu wakati, “Ezi zintu Nze cita muyo zicita anywebo, neziba
zipati maningi, nkambo Nda inka kuli Ba Taata.” Taakwe kulila
kutamvwisigwa; kwiina cintu.

169 Petro wakati, aa Buzuba bwa Pentekoste, mu Incito 2:38,
“Amusanduke, umwi aumwi wanu, a kubapatizigwa mu Zina lya
Jesu Kristo, kuti mujatilwe zibi zyanu, nkabela muyo tambula
cipego ca Muuya Uusalala.” Oko takuli kulila kutamvwisigwa.

170 Kwakanyina busena mu Bbaibbele, ali oonse, kuzwa
ku Matalikilo kusikaku Ciyubunuzyo, awo Leza mpa
kasola “kusansailwa” muntu. Oko nkulila kutamvwisigwa.
Kwakanyina busena awo muntu uli oonse mpa kabbizigwa
munzila imbi kunze lya mu Zina lya Jesu Kristo. Kufumbwa
cintu ciimpene calo nkulila kutamvwisigwa.

171 Amu libale Bbaibbele. Nje nzila Makanimabotu mbwa
kabambwa. Eyini Mbuto. I Mbuto iyo zyala mucelo Wawo. Fyuu!
Kubaanga kulapya, embo na? Pele kuli kabotu.

172 T musyobo wa Mulilo ngo tuyanda walo “Muuya Uusalala
a Mulilo,” wakuumpa businyama a busimbungano kuzwa kuli
ndiswe, kutu josya ku bana balombe abasimbi iba Leza; oko
lwiiyo olu lwabukombi lwamu mizeezo a ceeco nco mwiiya mu
seminari abusena awa, a zimwi zimbi, zika lobe, nkabela Leza
inga wanjila mu moyo wako. Eco nce cijisi makani.

173 Kutali ikuti na uyo amba kuti “Wabonwa Mariya,” na
pe ikuti na uyo unka kunselelo kuya kwaamba Buzumini
bwabukombi bwa Baapostolo ku mbungano ya Protestanti; eco
tacikwe cintu cakucita a Ncico, kwiina cintu.

174 Jesu wakati, “Muntu nata zyalululwa, ta kanjili mu Bwami.”
Ameni. Taakwe kulila kutamvwisigwa, kwiina nokuceya.

175 Cindi Eliya nakaunka kutala okuya...Amulange, andi
mutondezye cintucimwi. Cindi Elisha nakali kulangilila Eliya,
wa katanta nkabela wakamu langilila. Kati, “Ino uyanda nzi?”
Ti cikozyanyo ca Kristo a mbungano.

Wa kati, “Ndi yanda kubona cintucimwi.” Kati, “Ncinzi nco
yanda?”

176 'Wa kati, “Ndi yanda caabilo cabubili ica Muuya wako cindi
wa kusiya.” Eyo yakali nzala. Olo lwakali lwiiyo lwabukombi.
Oko kwakali kuyeeya. Wa kali kukufwa nzala. Mizeezo yakwe
yakali kuciyanda. Buntu bwakwe bwaka cililila. Eco ta caambi
kuti wakali cijisi.

177 Eliya wakati, “Wa lomba cintu ciyumu. Pele ikuti na ukandi
bone cindi Nda inka, ncibotu, Ciyo boola kuli nduwe.” Mukwesu,
wa kalangilila musinsimi oyo, bweende boonse mbwa kabamba.

178 Lino cindi kwiitwa oko kwa mamanino nikwa kasika,
nkabela Eliya wakaitwa kuya Kujulu, kuya kulibonya mu
Busyu bwa Leza, Leza waka mutumina ansi kweenda kwa
nkalaki. Bulemu! Oh, ma! Kamutuma nkalaki ansi, a mbizi
zya nkalaki...mbizi zya Mulilo, a nkalaki ya Mulilo. Kati,
“Omulanda wangu uyandwa, kotanta! Kwa kacitwa kabotu.”

179 Kati, “Ncibotu, Elisha, Nda bona ula ndilangilila.” Wa
samununa bbaki lyakwe a kuli waala kujoka.

180 Kabweza bbaki ndilyonya a  kulisama. Taakwe
kutamvwisigwa. Kaselemukila ku mulonga! Aleluya! Wa kabona
ceeco Eliya nca kacita. Wa kacijulila nguwe, kuti azabuka nzila
eyo. Wa kati, “Ikuti na Ucili mbubonya, nkabela Muuya Wakwe
uli ali ndime, uyo juka alubo.” Taakwe kutamvwisigwa. Wa
umauma konse oko, elyo wa kati, “Uli kuli Leza wa Eliya?”
Mpoonya lwizi lwa kapambukana kuzwa ku lubazu kuyaku
lubazu, nkabela wa keenda kuzabuka. Sena mwakabona? Ta
keelede kuunka ku cikolo ca basinsimi kuyo jana lwiiyo lumwi.
Bulemu! Fyuu! Taakwe lwiiyo mu mulombe oyo, nkabela wa
keenda! Lwiiyo lwabukombi lwa kuyeeya lwakali manide. Wa

kali cijisi mu buntu bwakwe. Amu mulangilile, wa kacita mbuli
Eliya mbwa kacita.

181 Jesu wakati, “I nkomeki njionya Nje nywida, muyo inywida
anywebo. A lubbizyo ndulonya Ndwe kabapatizigwa alo,
muyo bbizigwa alo. A zintu nzyoonya Nze cita, muyo zicita
anywebo.” Ino Wa kacita nzi? Kakanana mu myaambo, katanda
madaimona, kakambauka Makanimabotu, kuponya balwazi. I
cintu nciconya eco Nca kacita, tula konzya, aswebo. Lino ku
mamanino aa mazuba esu, mbuli Mbwa kabuka kuzwa ku bafu,
mbubonya aswebo mbo tuya kuba muli Nguwe.

182 Nse konzya kumubusya mwana wangu musankwa, kuseeni.
Walo ubona mbuli kuti masiku a masika akwe amupilinganina.
Nda kati, “Billy, to kabi abuyandisi nkambo kakulala mbuli
boobo. Ko buka. Ikuti na ucita buyo mbuli kuunka a kuyo kumba
meno ako, a kuya mu lubuwa, kulanga mootokala wako, akujoka
mukati aku kkala, kubala. Utano lali buyo mu bulo; tacigwasyi,
mbutolo.”

183 Leza bafwide luse aba Banakristo bamyoyo ya butolo,
bataleti mpindu; kuziba kunji loko kujatikizya Ncico, a
kwaambila bantu bamwi kusyoonto loko kujatikizya Ncico.

Wa kati, “Taata, Nse konzyi buya kufuma kubuka.”

184 Nda kati, “Langa, Billy, bumwi bwa mazuba aya, to
kabi a uso wakuno kumamela. Uso uya kuunka, bumwi bwa
mafumo aya, uyo boola mu kaanda a kulanga, antela Bataata
banolede alya, uyo bazungaanya, nkabela ta kabuki.” Nda
kati, “Mpawo bayo ndizikka, eyi mbungano niini yakaindi mu
bbokesi. Uyo inda ambali, katambala kako mu janza lyako,
kolila, kolanga ansi, kwaamba kuti, ‘Mbaabo bataata badaala,
Ni Nda kabaswiilila.”” Nda kati, “Pele koyeeya, Billy, lyoonse
Nda kali sikufuma kubuka.”

185 Aleluya! [Kabeela katakwecintu aa teepu—Mull]. ..
mweembo ulelekedwe walalila, Njo buka mu bubuke butaanzi.
Ndila syoma mu kufuma kubuka, (aleluya), buzuba bumwi
bwabulemu, ku luzyalo lwa Leza. Ndila syoma kuti aya
Makanimabotu Nge kambauka. Nda syoma Alo Mbwini
ncobeni.

186 Cikobela ca Elisha ta cijisi kulila kutamvwisigwi. Kwiina
kulila kutamvwisigwa.

187 T Mwiiminizi wa mung’anda ya milawo Upshaw. ..
Kwakanyina kulila kutamvwisigwa cindi Muuya Uusalala niwa
kandaambila kutala okuya, bamadokota kabataninga kukonzya
kwiijana nokaba kazunda kategwa amiba. Kwakanyina kulila
kutamvwisigwa, cindi dokotela na kaamba kuti Nda kali kufwa,
alimwi caka-...Leza wakandi ponya. Kwakanyina kulila
kutamvwisigwi. Kwakanyina kulila kutamvwisigwa, ku Green’s
Mill busiku obo, cindi Angelo wa Mwami nakeenda kumbele

lyangu, Wa kati, “Ku kaambo aka nco kazyalilwa mu inyika.”
Taakwe kulila kutamvwisigwal!

188 Nda kaunka kuyo aambaula ku bakambausi bamwi
kujatikizya ncico. Ba kati, “Billy, wa kajisi ciloto ciyoosya.”
Pele kwakali bantu bali mamilioni bakawinwa kuli Kristo.
Kwakanyina kulila kutamvwisigwa. Eelyo lyakali jwi lya Leza
kali kanana ku mucete kapati. Taakwe kulila kutamvwisigwa.
Oh, Nse konzyi buya kukambauka cindi Nda yeeya ceeco.

189 Nda kali kwaambila mukaintu, ciindi cimwi cainda.
Kwayanda ndaka caamba kale okuno. Nywebo mulizi ntalisyo ya
mukwasyi wangu. Nda bayanda bataata. Ba kaunka. Ba kafwida
mu maboko angu, kabapaila. Pele bakali kanywa. Mukwasyi
wangu oonse wakali kunywa. Ba kacita zintu, zipati zibyaabi,;
nekubaboobo, mause ku bukkale. Bana bokwesu balanywa;
kutali kuti Ndi yanda kuti kabacita. Nda balilila, ku bakombela,
zintuzyonse zimbi.

190 Kwakali kunga, Leza katana ndiita, Nda kali kunga
ndiimvwi mu kagwagwa, nkekanana; muntuumwi, ba...Ku
kaambo ka zina, bakali kunga, oh, “Branham? Oooh!” bakali
kutantamuka. Muntuumwi umbi wakasika ambali, uyandaula
muntuumwi, kwaamba, “Kozwa kuli nguwe!” Ncibotu, mpawo
bakali kunga batantamuka. Tee bakali kwaambaula kuli ndime.

191 Nda kaambila mukaintu, buzuba bumwi kuti, “Lino Nde
elede kusobelela kuya mu zisaka kubusena bumwi a kuyuba,
kutantamuna bantu, kuzwa ku inyika yoonse, baboola.”

192 Necinzi caka cicita? Nkaambo Nda kaiya loko? Nkaambo Nda
kaiya lwiiyo lwabukombi? Nkaambo Ndi jisi lwiiyo? Nkaambo
Nda kasangana mbungano imwi? Peepe. Oko ni kwakaba kulila
kutamvwisigwa.

193 Pele cintucimwi cakoonpolola buzuba bumwi, kunsi kwa
moyo wangu, kutali mu mizeezo yangu, mu moyo wangu. Leza
wakanjila. Cakali cibotu kuzwida eelyo. Olo nduzyalo lugambya.

194 T buzuba bumwi Nda kagambwa, kwiinda cintu cili
coonse eco caka citika mu ciindi cilamfu. Ndili muyandi
ncobeni wabulenge. Nywebo mulizi Mbwe bede. Nda bayanda
banyama. Ndi yeeya kuti mbabotuloko. Nda kali kkede
ku mulyango wangu. Mukwesu Leo a Gene bakaliko. A
Mukwesu a Mucizi Wood bakali kunselelo okuya. A Billy
Gillmore muniini, sikusambala mukupa, wakaliimvwi awo. Aa
teeni okuloko cifumo, kunselelo lya mugwagwa kwakasika
cintucimwi, kacisunkuta, kukwela kuulu kusule lya ncico. Ca
kanjila ku mulyango wangu, akusika ku matantilo angu. Wa kali
opossamu mucembele, aa teni okuloko kuseeni.

195 Balo tabakuboni ku ciindi eco ca masikati. Balo tabakuboni,
koonse, ciindi casikati. Balo mbanyama beenda masiku. Ba jaya
tunyama tumbi twakulya, akujaya tunyama tumbi twakulya,



26 IJWI LYA KAAMBWA

akujana zyakulya zyabo masiku. Nyoonse mulizi obo. Opossamu
munyama uligwa.

196 Mpawo wa kanjila ku mulyango. Nda kaunka kuyo
muswaana opossamu. Nda kabweza hala. Nda kayeeya,
“Nceenzu! Inga kali moofu. Ncinzi cimubamba kulilemeka
a kudadalika boobo?” Nda kamu hala. Mpawo wa kanyona
a kundi langa, nkabela wa kagoloma. Nda kayeeya, “Kuli
cintucimwi ceenzu.”

197 Tino Nda kacitika kulanga ansi mu nkomo yakwe. Opossamu
cintu cimwi, kunze lya kangaruu, kuli biyo bobilo bajisi nkomo
zya kubwezela bana babo. Lino mu nkomo ya opossamu,
waa kajisi bavwanda baniini bali lusele na fuka bataka
jisi masusu omuya. Lino mubwa wakali mujatide, na kaaze;
wakatyola kuulu kwakwe, cifuwa cakwe ca kkuko. Nzinini zya
girini zyakali muvumpide; mvunyu mu matwi, azimwi zimbi.
Elyo ngooyu mbwakabede, kadyakatila mbuli boobo. Waa kali
kudyakatila nkaambo waa kayeeya kuti Nda kali kuyanda
kubweza bana bakwe baniini.

198 Nda kati, “Oyo opossamu ujisi butumbu bunji kujatikizya
nguwe kwiinda banakazi banji, kapati oyu mwanakazi waka
waala muvwanda wakwe mu mulonga, buzuba bumwi, kuti
amugusye.” Nda kaambila Gene a Leo, bali kkede kusule okuya,
Nda kati, “Boola okuno nkabela Ndila kuyiisya nkambauko.”
Nda kati, “Langa kulilemeka kwa mwanakazi oyu. Langa
kulilemeka kwa mulindu oyu. Walo munyama utaambauli, uli
jisi ciimo cabulindu kwiinda foote peseenti ya banakazi bana
America.” Nincobeni. Nda kati, “Walo ujisi kutandila oora lya
kupona, kuzwa ku buboneki bwakwe, pele uyo manizya oora
eelyo kalwanina kukwabilila bana baniini. A banakazi aba
baunka awa akuzyala bavwanda baniini, akuba tinga, akuba
nyikizya mu maanzi, a kubasowela mu mulilo, a zintu; mbabi
kwiinda babwa, mbabi kwiinda banyama.”

199 Mulindu muniini takalindila pe. Ta kaima nokuba, kumwi.
Waa keenda kugama matantilo angu; a, kukatala, wakalala
alya. Twa kasola kumusinsimuna. Waa kalimanide. Waa kacili
kugoloma, kapenga kapati.

200 Muka. Wood wakasika, a Ba. Wood abamwi, kati, “Mukwesu
Branham, Nda syoma cintu cabuntu cakucita, kuba, nkumujaya
opossamu. Balo bavwanda baniini bacete bayo fwa nzala.” Kati,
“Nce cintu cilikke nco konzya kucita, nku cicita.”

201 Umwi umbi wakasika ambali a kuti, “Mukwesu Branham,
sa toko jaya opossamu?”’ Kati, “Komu jaya. Uli mukufwa.”
Kati, “Uli lede awo kapenga.” Kati, “Kogwisya bana baniini
a kuba jaya. Inga baba kabotu loko.” Kati, “Taba jisi buntu.
Ncinyama citaambauli, munyama buyo.” Kati, “I zintu ziniini
zitakweankoziya ziyo fwa nzala. I mutumbu mucete kalede awo,

elyo balo bavwanda baniini kaba nyonka mukupa oyo kuzwa
kuli nguwe, alimwi ulizi ciimo mwa bede,” kati, “ba yoofwa.”

202 Kati, Nda kati, “Nca bwini, Ndili muvwimi, pele Nseli
mujayi.” Nda kati, “Nda yanda kuvwima, pele Nse jayi buyo
kuyanda kujaya. Oyo mujayi.” Mbo mbubo. Nse jayi cintu eco
Nce takonzyi kulya, na cintucimwi Nce takonzyi kubelesya, na
cintucimwi eco cinyonyooka. Kutali kujaya kuyanda kujaya; oyo
mujayi. Tii ndaka cicita. Nse kakonzya buya kucicita.

203 Alimwi Ndi lizyi mukuyeeya kabotu, mu zilao zya kuyeeya,
mu nzila iluleme ya kuyeeya, cintu cabuntu cikonzya kuba,
cakali cakujaya opossamu abana baniini. I opossamu wakali
kufwa, nata konzya kupempenukwa alimwi. A bana baniini
nibafwa nzala calufu. Akunywa oyo mukupa waatali kabotu
wakasaside kuzwa kuli banyina, antela nitwa kafwida
mukupenga. Cintu cibotu maningi nkuba gwisya mukupanga
kwabo. Eco cakali cintu camaanu. Pele Cintucimwi kunsi awa
tii cakandi lekela kucicita.

Makamu akatalika kusika. Nda kajisi kutuminwa, kainka
kubusena.

204 Busiku obo, Mukwesu Wood a Ndime twakali kweenzya mu
mugwagwa, a Mucizi Wood a mukaintu wangu. Nke selemuka,
kuzwa kutala kutozya ku Scottsburg, oko Nkwe kali kusola kuba
akulyookezya kuniini kwakuyeeya. Mukwesu Wood wakati, “Wa
mubona mubwa oyo muniini kusule okuya mu mugwagwa
na?” Kati, “Ula syondwa moota.” Nda kazungulusya mootokala
wangu a kujoka. Twa kabweza mubwa muniini utakweankwaya.

205 Wa kazwide ntabwa a njina, abulwazi bwa cikutu
kabumulya. Ee, ni cakaba cintu nzi ca maanu kucita? Ku
mujaya. Nse kakonzya kucicita. Nda muleta mubwe oyo muniini
ku nga’anda, kabweza pauda wa ntabwa akumu pompela,
akujana cisilisyo cabulwazi bwacikutu; kamupa cilyo, cibotu
cinona loko. Kamusisa okuya, kusola kubamba mubwa muniini
kuba kabotu. Walo uyanda kupona.

206 Kuli cintucimwi cijatikizya buumi cili kasimpe. Uta kkopeli
Bunakristo. Tambula Buumi! Kopona! Uta soli kulilwani
koonse, kwaamba kuti, “Ee, Ndili Munakristo, Ta ndeelede
kucita ceeci; Ta ndeelede kucita ceeco.” Kopona! Ngooyo Walo
uku cebuka.

207 Busiku obo, aa teeni theeti na ileveni okuloko, oyo opossamu
muniini waka cili lede kasuntukide; nzinini zya girini zyakali
kukkalide onse, makuko katyokede; kalede alya kapenga, kafwa.
208 Ciindi cilamfu, kumane, Billy wakanjila. Mpaawo kwa
kalede opossamu mucembele, kalede kusule okuya, twana
katusola kunyonka muniini, mukupa umbi kuzwa kuli nguwe,
buumi kabuzwa kuli banyina. Waa kacili kutongela kapati. Waa
kali kunga wasola kubuka, elyo ta kali kukonzya kucicita. Waa
kali kunga wasola kubuka, elyo ta kali kukonzya kucicita.

209 Nse kakkonzya kuleka ku muyeeya oyo opossamu
mucembele utakweankwaya. Nda kayeeya, “Leza, Nde elede
kunjila a kubweza ntobolo akujaya opossamu oyo, pele Nse
konzyi kucicita. Ino ndipenzi nzi, Mwami?” Nda keenda atala
ansi lya cibuye.

210 Mumuni wasikati wakapasuka. Opossamu mucembele
kalede awo. Nda kapiluka, kayeeya, “O Leza, ngooyo mbwabede,
eelyo zuba lipya, kalede mpoonya aa matantilo angu.” Katalika
kweenda kujoka kwiinda mu cibuye.

211 T Muuya Uusalala ulelekedwe waka ndiimika, kati, “Wa
mwiitide kuti mulindu. Wa musumpula, mukuba mutumbu wini.
Lino Nda kamutuma ku ng’anda yako kuti azo kombelwe,
elyo umulekela kulala awo mbuli mwanakazi ku matantilo
aamulyango wako.”

212 Nda kati, “Leza, komujatila mulanda Wako mubufuba.”
Nda keenda okuya a kuti, “Leza, ikuti—ikuti na Uli siluse loko
kubeleka a munyama utaambauli, waka jisi bulindu ncobeni
bwa kukomezya bavwanda bakwe, kukutuma opossamu wataka
jisi luzibo kusika ku matantila aamulyango wangu kuti azo
paililwe, O Leza, muponya opossamu. Mu Zina lya Jesu, Nda
komba.”

213 T opossamu mucembele wakasandukila kumbi akundi langa;
wakabuka ku matende akwe, kabweza bavwanda bakwe a
kubabikka omuya. Mbuli kuti nkukotamika mutwe wakwe, a
kuti, “Ndaku lumba.” Elyo wakeenda kuya ku zisaka, kasekelela.
Uli zyi kunji kwiinda bakambausi mbo bacita, ziindizimwi.
Uyo butobela busololi bwa Muuya Uusalala. Tkuti na Leza
wakonzya kubeleka a opossamu, nkunji buti Nkwa konzya
kubeleka a muntunsi, ikuti na ba buyo...?...Taakwe kulila
kutamvwisigwa kujatikizya ceeco. Leza ula babelesya banyama
kuyiisya miswaangano. Masimpe ulacita.

214 Wa akabelesya kambongolo, ciindi cimwi, ku kutapatila
mukambausi wakawide.

215 Musalali mupati Francis waku Assisi, oyo nywebo nobantu
ba Katolika ngo mutaminina kuti wakali muna Katolika,
pele takali obo. Wa kaikazya mbungano ya Katolika canguzu
mbuli Mbwe cita. Pele kwakanyina mbungano imbi mu buzuba
obo, aboobo baka mubweza a kumwiita kuti musalali. Cindi
na kaunka mu kagwagwa, kuyo kambauka Makanimabotu
ngaonya Nge kambauka lino, bayuni bakali kulila lila mu
masamu. Wa kati, “Nobacizi bangu baniini, Ndiya kukambauka
Makanimabotu aa Jesu Kristo. Amuumune kuciindi Ndano
kambauka.” A kayuni koonse kakauzya mulomo wako.

216 Oku takuli kulila kutamvwisigwa. Tu pona mu Busyu bwa
Mwami Jesu Kristo. Zileleko zyakwe zili waano.

217 T Leza waakonzya kuselusya ndeke akuya, akwiijata
nkambo mwanakazi, mucete, utayiide uusiya, oyo watakazi

ma ABC akwe, ku kuponya mulombe wakwe ku bulwazi bwa
bbolabbola. Nywebo mulikazi kaano.

218 Teza, oyo wakali kukonzya kukanana kuli opossamu
uutakwe luzibo, kakuli kuli bakambausi mu dolopo eli banga
baseka makani aa kuponesegwa kwa Buleza; bantu abo
banga balulumika mpemo zyabo a kwaamba kuti Nda kali
“sondokede,” nkaambo Nda kakuyiisya. Kwalo Leza kabeleka a
opossamu uutakwe luzibo, nkaambo waa kali mulindu, nkaambo
waa kali kuyanda bana bakwe, nkaambo waa kali libambilide
kubafwida. I Leza nguwenya!

219 Twa katumwa ano aa nyika eyi ku zintu zyandeene.
Bamwi bakatuminwa kukambauka Makanimabotu. Bamwi
bakatuminwa kusinsima. Bamwi bakatuminwa ku komba
mipailo ya lusyomo. Bamwi bajisi zipego zya kuponya.

220 Lino Leza nguwenya oyo waka kanana kutala mu kaanda
kesu busiku obo, na kunselelo okuno ku i...keenzya mu
cilengaano eco, a kundaambila kuti Mukwesu Bosworth wakali
lede kulaale kuciimo ca lufu, mu South Africa. Mpawo Muuya
Uusalala wakauma telegiramu awa, maora ali makumi obilo
aone. Oyo Leza nguwenya, Leza nguwenya waka boola, nkambo
ka bulemu bwa kusyomeka. O Leza, ilongezye myoyo yabo.

221 Kusyomeka! Inga ndapa dosi lya mamanino ilya bulowa
bwangu ku mwanakazi uusiya maningi na wayelo mu nyika eyi,
oyo unga wayanda kupona cakusyomeka ku mulumi wakwe.
Inga nda mufwida, mbuli Mbwe konzya ku mukaintu wangu
wini. Nda mulemeka, mbuli mulindu.

222 Tno muyeeya nzi Jesu Kristo nca kacita? Lino nkaambonzi
to konzyi—to konzyi kusyomeka kuli Nguwe, a kusiya kuliyanda
kwako, kancimwa kako? Sa tokonzyi kucisiya cikombelo cako,
zintu ziniini, akusika kuli Nguwe akuba uusyomeka?

223 Qyo opossamu mucete uutakwe luzibo, a Muuya Uusalala. . .
Elyo mebo kutala okuya mu ciindi cakupumuna, akwalo
nketa pailide cakuzwidilila, oyo opossamu mulindu muniini
mucembele wakalede aamatantila amulyango wangu. Cindi
zuba nilyakali kupya, waa kalala alya cakusyomeka. Cindi
busiku nibwa kasika, meso akwe akali kujuka, waa kali
kukonzya kubona. Pele Muuya Uusalala tiwa kamulekela
kuunka. Waa kalala awo busiku boonse. Ta kakonzya kubuka.

22¢ Kumane mpawo, cifumo maningi, kutondezya kuti waa kali
lede okuya kutandila maora ali makumi obilo aone, kalindila
ciindi cakwe caku paililwa, nkambo waa kali munyama. Lino
cindi Muuya Uusalala niwa kati, “Koya okuya umu kombela,”
Leza wa Julu waka muponya.

225 Waa kafwambaana kubunganya bavwanda bakwe baniini
kubabikka nkomo yakwe, a kundi cebuka, a meso aakali
kuboneka kuusa loko Nge kasola kubona, mbuli kuti kati,

“Ndaku lumba, sibuuya munene.” Elyo wakainka kaselemuka
mugwagwa.

226 Waa kaindilila maanda ambi one, munsi loko ku mugwagwa
kwiinda wangu, ku kunyonena ku mulyango. wani, tuu, thrii,
foo; faivi waa kanyonena mukati, J-e-s-u. Waa kanjila ku
mulyango. Ta kalindila kuya mu ziteo. Ta kalindila mu cimvule.
Waa kanyamuka kwiinda mu zuba, kusika ku matantilo
aamulyango. Waa kalala awo, munzila yalukakatilo (kata
golomi, kata kung'untauki), kalindila ciindi cakwe cakuti kuti
apailile.

227 Elyo mpawo cindi ni Nda swiilila Muuya Uusalala, Leza
wakaboozya nseba kuli opossamu. Waa kabweza bavwanda
bakwe a kujokela mu busena bwakwe bwa kukkalila. Taakwe
kulila kutamvwisigwa. Leza, oyo ukonzya kubala mapepe mu
mababa aa bayuni, ulizi awo umwi aumwi wabo mpabede. I
Leza oyo ukonzya kubala masusu aa mutwe wako; Leza oyo
weendela aa mababa aacifumo; Oyo wa kalenga majulu a nyika,
ulizi zilenge zyoonse a bantu boonse. Ngu Leza. Eli ndi Ijwi
Lyakwe. Majulu a nyika ziyo loba, pele Tali kaciti. Muta cengwi
ku njiisyo zya bantu. Amusyome Leza, a kupona.

Atu kombe!

228 Taata Wakujulu, mu Zina lya Mwami Jesu, Mwana
Wako uuyandwa; taakwe kulila kutamvwisigwi, taakwe
kutamvwisigwi kujatikizya ceeci. Walo Mwana wa Leza.
Wa kazyalwa kuli nakalindu. Wa kaboola okuno kunsi lya
Nguzu zya Leza. Wa kaboola okuno kwiinda muli nakalindu
Mariya.

Wa kapenga, kazwa malowa a kufwa, kunsi lya Pontiasi
Pilato. Cindi niba kacita, ku Mwa aba, ba Juda baka Mu
bambula, a kumukaka Oyo Uululeme. Lino kuli lembedwe kuti,
“Nkaambonzi bahedeni ncoba tingilila, a bantu ncoba yeeyela
cintu cabuyo?”

229 O Leza, incobeni, kwinda kukutandabika janza Lyako lya
kuponya, kutegwa zitondezyo a zigambyo zicitwe mu mazuba
aku mamanino, kutondezya kuti eyi ni mvula ntaanzi a ncaalizi.
I Nguzu zya Leza mpo zili eno. I Mwana wakamwekela Buzuba
bwa Pentekoste, ku bantu Bakujwe. Ula mweka Kumbo lino.
Baka Ku sabula aku fubaazya, a kwaamba kuti Kwa kali
kulicengeezya, a kubaita kuti “balozi, a basondi, a batasyomi,”
alimwi nokuba kubajaya, ku baumpa ku cijailo, akuba waalila
mu mafuta. Pele Wa kali ambabo, ku bavuna.

230 Uli waano asunu. Uli waano, ku oora lya kujala, ku
zilongezyo neziba zipati maningi, “nkambo mvula ntaanzi a
ncaalizi yeelede kuboolela antoomwe.”

231 Elyo lino, Taata, ikuti na kuli kutamvwisigwa kumwi mu
luzibo lwa muntu uuli oonse, mu kaanda aka; Nda lomba,
Taata, ku oora eli, babikke lusyomo lwabo, kutali ku nzila yabo

yakuyeeya, kutali kubuzyabuzya kuccilila njiisyo ya bantu, pele
ku kusyoma Ijwi lya Leza, ku Buumi buteeli. Ezi zilongezyo twa
zilomba mu Zina lya Jesu, Mwana Wako.

232 A mitwe yesu kiikoteme, Nda libuzya na kuli muntu omuno
lino, unga watambika janza lyakwe cabulemu? A kwaamba,
“Nda cicita eci, kutali ku mukambausi, pele kuli Leza. Leza,
kocinca nzila yangu ya kuyeeya. Nda soleka kubuzyabuzya
munzila zintu ezi mbo ziyooba. Nda kasola kubuzyabuzya
eco basimukoboma nco banga baamba ikuti na Nda sola
kuzyalululwa, ikuti na Leza wakasola kundi longezya munzila
ili boobo Mbwe kalino ongolola, na Leza wakasola kundi
longezya munzila eyo yakuti Nda konzya kubaa luzibo Iwakundi
citya koomoka, kuteeti inga Nda basiya balongwe bangu. Nda
kasoleka kucibuzya buzya coonse, Leza. Pele, sunu, Nse koci
buzyabuzya limbi. Nda tambika janza lyangu ndyoonya lino
kuli Nduwe, Leza, a kwaamba obu mbumboni bwangu. Ikuti na
Uyo gusya kubuzyabuzya kuzwa kuli ndime, a kulekela buntu
bwangu kubweza busena bwa mbubo kukusyoma Ijwi Lyako
kakutakwe kubuzyabuzya, Ndiyo syoma kuti nkulila kumwi
kwa kasimpe kuli ndime.” Sa inga watambika janza lyako?
Kufumbwa muntu uli mu buyake, kufumbwa nkobede. Leza
aku longezye, yebo, yebo, a yebo, a yebo, a yebo. Kutandila
mapeseenti ali makumi ali lusele aosanwe mu buyake.

233 Ii kubuzyabuzya? “Sowela ansi kubuzyabuzya.” Ko
busowela ansi. Leza tayandi kuti mube akubuzyabuzya.
Kubuzyabuzya lyoonse kusola kujana nzila ya mapolelo.
Lusyomo talu buzyibuzyi. Lusyomo lusyoma buyo. Mizeezo
yako, ikubamba kubuzyabuzya. Mbu beji. I cizibyo cabubeji cila
citondezya eco. Bbaibbele lya Leza, lutaanzi, lila citondezya.
Pele buntu bwako tabufwiki, omukwesu, omucizi. Nguzu zyako
zya kubuzyabuzya ziyo kuleka cindi lufu lwa kuuma, pele
buntu bwako buyooba a nduwe kwiinda mu Butamani. Sa toko
lisyoma Ijwi lya Leza sunu aku Mu zumina?

23¢ Mu ijwi lya mupailo, umwi umbi inga watambika janza
lyako? Kwaamba, “Kondi yeeya lino, Mukwesu Branham,
kuciindi wa paila. Ndi yanda kusowa kubuzyabuzya.” Leza
aku longezye, omulindu muniini. Ngooyo umwi umbi. Leza
aku longezye, omukwesu, Nda kubona. Leza aku longezye,
omukwesu, Nda kubona. Leza aku longezye, omukwesu. Yebo,
ilyi, omucizi. Muntuumwi umbi? Muntuumwi umbi tambika
janza lyako, cakufwambaana ncobeni. Kwaamba, “Koyeeya. . .”
Leza aku longezye, omukwesu oyandwa. Leza aku longezye,
omukwesu. Kosowa kubuzyabuzya. Leza aku longezye, omucizi,
Nda libona janza lyako. Leza aku longezye, omucizi, Nda libona
janza lyako. Uta buzyibuzyi limbi. Kosyoma buyo. Leza aku
longezye, omucizi.

235 Umwi umbi, katutana buyo kukomba lino? Ndiyo komba a
kulomba Leza kuti Uyo mugwasya. Ula libona janza lyako. Leza

aku longezye, mwaalumi mukubusyi, Nda libona janza lyako.
Umwi umbi? Leza aku longezye, omukwesu, Nda libona janza
lyako.

236 Oh, kulelekwa kwa kusyoma! I cilongezyo cakuta sola
kucimvwisya. I cilongezyo ca kuyaamina buyo aa Ijwi lya Leza,
a kwaamba kuti, “Nca bwini,” a kuzumanana. Bwalo Mbuumi.
Bwalo Mbuumi. Nkubona kwini.

237 Bamamazyala bayandwa, basiluyando, batumbu bacembele
bali kkede kusule awa, cindi Ne kali kubaambila jilo kujatikizya
ncico. Waa kati, “Billy, Nda jisi nkoloko, eyo Nje taali kukonzya
kucitya kubeleka.” Kati, “Nse konzyi buyo kukkala kakutakwe
nkoloko eyo. Nse jisi mali aku lyuulila imwi imbi.” Aboobo
kati, “Nda kafugama a kuti, ‘Leza, kobamba nkoloko eyo
ibeleke nkambo ka ndime, sa Ula cita?”” Kati waa kalungumana,
nkabela yakatalika kubeleka, kubeleka ncobeni cakulondoka.

238 Firigi yakwe, waa kati, mazuba masyoonto kumane ceeco,
inga defr-...kazumanana kweenzemuna caanda; kasena
buyo kaniini awo mpo ikonzya kujata caanda. Waa kacita
zyoonse nzyakali kukonzya, kwiikasya kwenzemuna caanda,
na kwiilesya kweenzemuka, nkaambo ta kakonzya kuyobola
bbata lyakwe a zintu muli njiyo. Muntu wakaindi mucete, ngu
mukamufu.

239 Mulumi wakwe uli mu Bulemu. Abo mbatata zyala. Kapa
bumboni bwakwe bwamamanino, okuno ku lubazu lwa janza
lyangu lya lumwensi, katana unka ku Muunzi.

240 Waa kaselemuka, kalizi kuti taka jisi mali akuula firigi imbi.
Waa kati, “Leza, sa Ula ndifwida luse alubo? Uli ndizi. Italisye
kubeleka filiji yangu kutegwa italike kutontozya alimwi, sa Ula
cita?” Kati waa kanyamuka kuya kulanga mu filiji, nkabela ya
kaangide caanda monse.

241 Koba mubombe. Lomba buyo. Uta soli ku cimvwisya. Uta
soli ku ciiya. Ko cisyoma buyo. Uta cimvwisyi mu kuyeeya. Ko
cisyoma buyo abuntu bwako.

242 Taata wesu Wakujulu, banji batambika maanza abo cifumo
cino. Ba yanda mipailo. Nda komba, Leza, kuti oku kulaba
kugumwa kwa mamanino, sunu; taba kabuzyibuzyi limbi; bayo
unka, kabasyoma. Ko cipa, Mwami. Nkulila kumvugwa kabotu.
Nkulila kwa Makanimabotu, mwaka wa jubbili wabulemu. I
ciindi ca lwaanguluko cili waano.

243 Sa To kocita, akaka, Taata, kotola umwi aumwi wabo
mu kumamelwa Kwako kwa luyando? Alimwi bape mukupa
walusinizyo lwa Makanimabotu lino. Alimwi ikuti na bakalya
kale eco, akube kuti batambule cakulya ciyumu lino, a kuba
Banakristo bazwide; kakutacikwe limbi kumvwiya antomwe a
inyika, akulinjizya mu misaalo minji ya inyika; pele bakabe
baalumi a banakazi beni, basyoma kulila kumvugwa kabotu,
kuti Makanimabotu nga bwini, takukwe makani oyo waamba

kuti Tali boobo. I Bbaibbele, Ijwi lyoonse, ndya bwini. “Bantu
bayiisya Njiisyo ya milazyo ya bantu.” Pele Ijwi lya Leza tali
kakakilwi. Akube kuti ba Li syome, sunu.

244 A abo bata tambika maanza abo, balamwa ncobeni, pele
tiiba tambika maanza abo, twa bakombela, abalo, Mwami, kuti
Uba fwide luse. Ezi zilongezyo twa zilomba, Taata, nkaambo
kakuti buzuba bumwi tuya kuboola ku Lubeta. Mpawo oyu
Mulumbe wa cifumo cino uyo letwa antangalalala ku Buzuba
obo. Elyo mpawo akube kuti buntu bwabo buta bapenzyi,
kwaamba kuti, “Wa keelede kucita ceeci.” Pele akube luumuno
mu kkuti cindi baakwiindamo. Nkambo mu Zina lya Jesu twa
cilomba.

.. .wa Makkalo, ndibikke mu mpangala,

Andi lisise muli Nduwe;

Lekela maanzi a Bulowa,

Zwa ku lubazu Lwako lwakayaswa ezyo
zyakakunka

Zibe zisilisyo zyonse zya cibi,

Kuvunwa kuzwa ku bukali a kundi bamba
kunjoloma.

245 Qyandwa Leza, ikuti na kuli kuliko akati ka bantu, buzuba
obuno, mapenzi ali oonse, malwazi ali oonse, kufumbwa
cintu cilubide ku buntu bwabo bwakunyama; twa komba,
Taata, mbuli Muuya Uusalala mbouli ano, koompolweda buyo
zilongezyo, kusalazya buntu bwesu kuzwa ku bubi boonse,
kwiinda mu Bulowa bwa Mwami Jesu, Mwana wa Leza. Akube
kuti Walo, sunu, a Muuya Wakwe mulemu uusungilizya, bubotu
Bwakwe bupati bwa kuponya, lekela buntu boonse busalala
kulanga kulaale ku Kalivari a kwaamba, “Ngooyo Wa kayaswa
nkambo ka nsotoko zyangu, alimwi ku mibunda Yakwe twa
kaponesegwa.” Ko cipa, Mwami.

246 Lino a mitwe yesu kiikoteme. Ikuti na kuli umwi weelede
ku kombelwa, nkambo ka kuciswa, walombwa wiimikile ku
matende ako, kufumbwa mpobede. Leza aku longezye. Mbo
kuyandika, koimikila buyo nji. [Kabeela katakwecintu aa
teepu—Mul.]

.. .kasensa,

Kabuyo kuli boonse, kalonga kakuponya,
Kakunka kuzwa ku Kasensa ka Kalivari.

Mu ciingano, mu ciingano,

Kube bulemu bwangu lyonse; (O Leza!)

.. .buntu bwangu bwaka kwempwa buyo jana
Kulyookezya kutala lya mulonga.

247 Qyandwa Taata Wakujulu, Wa babona boonse aba baimvwi,
Taata. Ba liimvwi, mbuli bumboni, kuti bala Ku syoma, Taata.

248 Yebo Oka konzya kutuma opossamu oyo mucete wakaindi ku
mulyango! Yebo Oka konzya kucitya oyo poho, mupati sitenda,

wa kaimvwi alya, mpawo waka bbingila! Yebo Oka konzya
kucitya ayo manko kunjila mu cibbokesi! Yebo Oka konzya
kuleta mubwa oyo kukubaa buumi, munkala wangu wakaindi,
kumane ku kwela mamaile aali makumi aali cisambomwe
mu oora lyomwe, kwa mamaile obile, kalede cakuyuma,
kafwide. Nda kaciyanda cintu cakale. Mupailo waka muleta
abusena. Mupailo wakabikka kuulu kwa opossamu a kkuko mu
busena bwawo, oyo mutumbu muniini, kamujosya mu zisaka,
katangala! I janza lya Leza muumi!

249 Aba Banakristo babikka maanza abo ali umwi aumwi,
Mwami. Alimwi Nda bikka maanza angu aa mukwesu oyu, mbuli
kupa kaambo ka kukwabana ku bantu boonse mu buyake. Tuli
basyomi, Mwami. Tula zisyoma zintu ezi. Tula Ku yanda.

250 Taakwe kulila kutamvwisigwi. Twaka Ku bona koponya
balwazi, kobusya bafu, kutanda myuuya mibi, kugusya
makkulenge, kucitya balema kweenda, kuvuna buntu, kusalazya
musyomi, kuzuzigwa a Muuya Uusalala, kupa Buumi butafwiki;
kubamvwa kabafwa, kabalumbaizya, kupa bumboni, kabapa
bulemu Leza, kabasyoma kuti Uya kuboola alubo.

251 Tu yandikana lugwasyo, Mwami. Kopa, Mwami, kuti
zintuzyonse zya lombwa zipegwa. Bantu bafutuke, kwiinda
zintu zyoonse; basikuwa baboozegwa. Lino twa komba kuti
mibili iicisidwe iponesegwa calino. Nda utuma oyu mupailo
wa lusyomo mu Zina lya Jesu Kristo, ku kuponya bacisidwe,
kufutula buntu, kuboozya baabo bali kumasena, kwiinda mu
Zina lya Jesu.

Lusyomo lwangu lulanga kuli Nduwe,

Atwi imikile!

Yebo Kabelele wa Kalivari,

Mufutuli Wabuleza;

Lino kondimvwa kuciindi Ne paila,

Gwisya milandu yangu yoonse,

Tandi lekeli kusola kuleya

Kuzwa kuli Nduwe kumbali.

252 Lino nywebo nomu konzya, amutambike maanza anu,
kuciindi notwiimba eeyi:

Kuciindi Ne enda mu tuzila twa mudima wa

buumi,

Elyo mafwabi kandi bungilide,

Oh, koba Nduwe Mweenzyi wangu;

Kolailila mudima kuba isikati,

Kosinda misozi ya buusu,

Tandi lekeli kusola kuleya

Kuzwa kuli Nduwe kumbali. €@\

